
E WHAKANUI ANA I  TE  MÄORI

HE KAHURANGI, HE TÄ NGÄ MANU KÖREROHAUTUPUA RONGONUI

TÄ HOWARD 
MORRISON 

1935 – 2009



E WHAKANUI ANA I  TE  MÄORI

HE REO HERENGA TÄNGATA
I whakaterea te rïpoata ohanga Mäori mö Tämaki Makaurau 
e kïa nei Tämaki Makaurau – He Tirohanga mö Äpöpö. 

Ko te tautoko i ngä kaupapa e whakanui ana i te Mäori, 
te mahi nui a te Mäori ki te häpai i tana iwi me Aotearoa 
whänui kei roto i tënei putanga a Kökiri.

Hei whakatepe noa ake, kei te noho whakahïhï ahau nö te 
mea mai i te tau 2006, kotahi te putanga o Kökiri kua tängia 
ki te reo Mäori ia tau.

Ko tä mätou mahi, he körero, he whakatïnana i te körero, 
ka mutu, he mahi i te mahi hei oranga mö ngä whänau, ngä 
hapü, ngä iwi me Aotearoa whänui.

Leith Comer

Te Puni Kökiri – Manahautü 

MAI TE MANAHAUTÜ – LEITH COMER

E tangi ake nei te ngäkau ki ngä tätarariki, i wahangü 
ö rätou reo i te marama ka taha atu nei. 

He kaimahi a Tä Howard Morrison räua ko Tikirau 
Stephens i Te Puni Kökiri i ngä tau ki muri, nö reira e 
tika ana kia whakanuia ä räua mahi häpai i te iwi i 
roto i tënei putanga a Kökiri. 

Käti hä, kei ngä mate huri noa i te motu, haere atu rä 
koutou ki tua o täwauwau haere oti atu.  

Tätou te hunga ora o te ao türoa nei, tënä anö rä 
tätou.

E rere tonu ana ngä mihi a Te Puni Kökiri ki ngä 
whänau o Tä Howard me Tikirau. Kia kaha rä koutou.  

He nui rä ngä mahi kua tutuki nei i Te Puni Kökiri. 

HE TIROHANGA KANOHI
HE HOKINGA MAHARA
E ngä iwi o te motu, tënä koutou katoa.

Tënä koutou i ngä mate e hingahinga tonu atu nä i ngä marae 
o te motu.

E ngä mate, haere, haere, haere atu koutou.

Ki a tätou te hunga ora, ki ngä mörehu o rätou mä, tënä 
koutou.

E hoki nei öku whakaaro ki te reanga kaumätua kua hinga i 
ngä tau e rua tekau mä rima kua pahure ake nei.

I Waiwhetu au i Te Awakairangi ki te whakanui i te rua tekau 
mä rima tau o te whakatüwheratanga i Te Mäori i te Äporonui 
i Amerika, he ao hou tënei mö ngä taonga Mäori otirä mö 
tätou katoa.

Ki ngä arapiki o te Whare Taonga o te Metropolitan, ka tuku 
te karanga i te atatü, ka hiki ngä karakia a ngä kaumätua 
i haere tawhiti ki te whakaoho i te mauri tangata, ki te 
whakamänawa i ngä taonga o mua hei toi whakakitenga mö 
ngä karu o te ao.

Nä ö tätou tïpuna te mana o ngä taonga, me te mätauranga 
mö ngä reanga ka ara ake nei.  Nä ö tätou kaumatua i tïhei 
ngä taonga kia mauriora mä tätou, mä ngä iwi katoa.

Ka titiro nei au ki ngä whakaahua o te whakatuwheratanga, 
ka kite nei au i ngä kaumätua kua hinga rä.  Heoi i tö tätou 
reanga kua ora anö tö tätou reo, toi, waiata hoki.  Kua ora anö 
ngä mahi tä moko, ngä waiata tawhito me ngä tikanga o te 
waka kia honohono ai tätou ki ö tätou tïpuna.

Me mihi ka tika ki ö tätou tïpuna katoa nä rätou tö tätou 
mana i häpai hei taonga mä tätou me ä tätou tamariki, 
mokopuna hoki.  Kei a tätou inäianei te tikanga ki te 
whakamana i a rätou mä te häpai tonu i tö tätou Mäoritanga.

Kia ora,

Hon Dr Pita Sharples
Minita Take Mäori

Mai Te Minita Take Mäori

He mea whakaputa a Kökiri e Te 
Puni Kökiri ia rua marama. Ko 
te kaupapa, ko te whakanui i te 
Mäori, te whakätu i ngä mahi a te 
Mäori, te whakatinana hoki i ngä 
pümanawa o te Mäori.

He UTU KORE a Kökiri.

Mö ngä whakamäramatanga 
rärangi ingoa katoa kia whakauru i 
tö ingoa, kia whakarerekë ränei i öu 
whakamäramatanga, me haere koe 
ki te paetukutuku:

Paetukutuku: www.tpk.govt.nz
Wähi: Te Puni Kökiri
PO Box 3943,
Te Whanganui a Tara

Mö ngä whakamäramatanga e 
pä ana ki ngä tuhinga, whakähua 
ränei me whakapä atu ki te Ëtita 
o Kökiri.

Imëra: kokiri@tpk.govt.nz
Paetukutuku: www.tpk.govt.nz 

HOAHOA TOI: Cluster Creative

WHARE TÄ: Webstar Ltd

KAITÏTARI: Datamail Group

ISSN: 1177–8164

NGÄ TUHINGA ME NGÄ 
WHAKÄHUA: Ko te ïnoi a Te Puni 
Kökiri kia kaha rä koutou ki te tuku 
mai i ä koutou tuhinga me ngä 
whakähua hei kïnaki hei tä ki roto 
i te putanga nei. Kei Te Puni Kökiri 
te mana whiri ki te whakauru i 
tö tuhinga, ö whakähua ränei ki 
roto. Käore ngä tuhinga me ngä 
whakähua e whakahokia mehemea 
käore he köpaki, he pane poutäpeta 
me tö wähi noho.  

MANA PUPURI: Mä te 
whakäetanga a te ëtita e taea ai 
ëtahi wähanga o te putanga nei te 
kape, te whakaputa ränei.

WHAKAKAPE: Nä Te Puni Kökiri a 
Kökiri, PO Box 3943, Te Whanganui 
a Tara.  E kaha whai nei a Te Puni 
Kökiri kia tika katoa ngä wähanga 
o te putanga nei.  Heoi anö ehara 
i Te Puni Kökiri me ngä kaituhi 
e noho kirimana ana ki a ia te 
taunahatanga mö ngä mahi kua 
mahia ki te katoa, ki ëtahi wähanga 
ränei o ngä kaupapa.  Me matua 
möhio ngä kaipänui ehara i Te 
Puni Kökiri, ana kaituhi ränei ngä 
whakäro i roto i ngä tuhinga.

TE AO MÄORI

Nö te 9 o Whiringa ä nuku ka tütaki a kanohi te Pirimia o 
Aotearoa a John Key ki te hapori Mäori o Takitimu.

He tuatahitanga tënei möna ka noho tahi, ka körero tahi, kanohi ki te 
kanohi ki ngä whänau, hapü, iwi me ngä hapori Mäori o ngä rohe.

Hei tä te kaiwhakahaere ä rohe o Te Puni Kökiri ki Täkitimu a Roger 
Aranui, he mïharo te iwi ki te tütaki atu ki te Pirimia.

I pöwhiritia e ngä kaumätua o Ngäti Kahungunu te ope o te 
Käwanatanga ki te marae o Waipatu.

I muri mai ka whakaterea e te Pirimia te kaupapa mära kai me te 
hïkoi ki Ngä Ratonga Hauora me te Hapori a Kahungunu. 

Ko te whakawhanaungatanga me Te Taiwhenua o Heretaunga hoki 
tëtahi atu kaupapa.

I tütaki hoki te Pirimia me tana ope käwanatanga ki ngä toa o Ngä 
Tohu Pakihi Mäori o Te Matau a Mäui mö tënei tau, ki ngä kaumätua 
o te rohe me ngä whänau, pakeke mai, pepe mai.

TE HÏKOI PIRIMIA KI TAKITIMU

KATERINA TE HEIKÖKÖ MATAIRA
Kua whakawhiwhia te tohu motuhake o NZ Post ki a Katerina Te Heikökö Mataira i Ngä 
Tohu Kaituhituhi Mäori a Pikihuia 2009.

Ko ngä kaituhituhi Mäori përä i a Patricia Grace rätou ko Witi Ihimaera, ko Wiremu Kaa 
ëtahi o ngä pukenga kaituhituhi Mäori kua whakawhiwhia ki tënei hönore i ngä tau.

Rahi ake i te rua tekau mä rima ngä pukapuka kua whakamäoritia, kua whakapäkehätia, 
kua tuhia ränei e Katerina.  E rua ngä wä kua riro i a ia te tohu Pukapuka Mäori mö Te 
Kura Pounamu, i te tau 1996 mö Marama Tangiweto me te tau 1997 mö He tino Kuia 
taku kuia.

I te marama o Höngongoi i tënei tau i whakawhiwhia ai ki a Katerina he tohu ä ao e kïa 
nei te tohu Linguapax, he tuatahi tënei hönore nui mö tëtahi tangata nö Aotearoa.

Hei tä te kaiwhakahaere matua o HUIA Publishers a Robyn Bargh, he hönore nui tënei ki 
te whakamana i ngä pukenga whakarauora reo Mäori përä i a Katerina.

Katerina Te Heikökö Mataira

Te Pirimia me ngä kuia o Takitimu

Te Pirimia rätou 
ko Te Minita 
Take Mäori, 
ngä mämä me 
tëtahi pepe o 
Takitimu

N
ä: Ken George

KAUPAPA MATUA

I whänau mai a Tä Howard 
i te pä o Öhinemutu i te tau 
1935, ko töna päpä a Temuera 
Morrison he kaitäkaro mö 
te kapa whutupöro Mäori o 
Aotearoa. Ko töna mämä a Kahu 
Morrison he manutïoriori hoki.  

I pakeke ake a Howard Morrison 
i Rotorua.  I kuraina ia ki Te 

Käreti o Te Aute. I reira i tupu 
ai te köingo nui ki ngä mahi 
whakangahau, kapa haka, 
waiata hoki.  

I te tau 1955 ka tïmata a ia 
ki te whakatü i tëtahi röpü 
kaiwhakatangi waiata ki ngä hui 
whakawhanaunga o ngä karapu 
whutupöro o Rotorua.  

I te tau 1956 ka whai türanga 
ia ki roto i te tira könohete o 
Aotearoa me tä rätou haerenga 
ki Ahitereiria.  

Nö muri mai i tana hokinga mai 
i reira ka haere ia ki tëtahi hui 
a te whänau, ka tüpono atu ki a 
Gerry Merito, te kaiwhakatangi 
kitä. 

Nö konei ka whänau mai te pëne 
waiata a te Ohinemutu Quartet, 
i muri mai, ka huri te ingoa ki te 
Howard Morrison Quartet.

Ko töna tuakana a Laurie 
Morrison me töna whanaunga a 
John Morrison ëtahi atu o ngä 
mema taketake ake o te pëne.

HAUTUPUA 
RONGONUI
18/08/1935 – 24/09/2009 

Kua mü te reo röreka o te 
kaiwhakangahau rongonui rawa atu o 

Aotearoa a Tä Howard Morrison.

KAUPAPA MATUA

I ngä tau i muri mai ki ngä tau 
ono tekau, ka rongonuitia tënei 
pëne otirä kua möhio katoa a 
Aotearoa whänui ki ngä pukenga 
whakangahau, pukenga waiata 
hoki o ngä mema o tënei pëne.  

E hia kë nei ngä könohete, ngä 
waiata me ngä haerenga ki te ao 
ki te whakangahau i te tini me 
te mano.  

I rangona tö rätou reo i runga i 
ngä reo irirangi, ka kitea ki runga 
i ngä pouaka whakaata o te ao.  

I rongonuitia a Tä Howard 
Morrison mö tana waiata i a 
Whakaaria Mai.  

Nö te tau 1976 ka 
whakawhiwhia ia ki te tohu OBE 
a te Kuini o Ingarangi . Engari 
käore i mutu i könei. He nui 
rawa ngä tohu me ngä whakanui 
i whakawhiwhia ki a ia i roto i 
ngä tau i muri mai. 

Ka hou anö töna rongo ki te 
motu whänui i te tau 1979. Ka 
tohua ia hei kaiwhakahaere 
matua i te kaupapa 
whakawhanake taiohi a te Tari 
Mäori.  

Ko ia tëtahi o ngä kanohi mö 
te kaupapa a Tü Tangata. Ko 

tana mahi, he whakatenatena 
i te wairua auaha o ngä taiohi 
Mäori kia whai rätou i ö rätou 
moemoeä.

I ngä tau 2000 ka whai mahi 
anö ki Te Puni Kökiri. Ko täna 
i taua wä ko te äwhina i te 
kaiwhakahaere ä rohe o Te Puni 
Kökiri ki te whakatairanga i te 
whanaketanga ohanga o ngä 
hapori o Te Arawa.  

I mahi hoki a ia i Tämaki 
Makaurau ki te taha o Tä Barry 
Curtis ki te whakakotahi i ngä 
hapori Mäori me ngä hapori o 
Niue i Manukau.  

“He tauira noa ënei o te momo 
mahi i oti i a Tä Howard, i tua 
atu i te poipoi rangatahi ki ngä 
taumata whakangahau katoa o 
te ao,” hei tä te Manahautü o Te 
Puni Kökiri a Leith Comer. 

“Kua noho pani tätou katoa i 
töna ngarohanga,” ko täna anö.

Hei tä Dr Tamati Reedy 
hëkeretari Mäori o te Tari Mäori 
i mua, “e Tä, e te Rangatira, moe 
mai rä i te moenga roa o te tini 
o te mano.  E kore te reo o te 
kökako-hua-taratara e rangona 
ä muri ake nei i Te Waonui a 
Täne.” 

Te konohete whakanui i a Tä Howard

Lucy Lawless, Tä Howard Morrison, Temuera Morrison

Kahurangi Malvina Major, Tä Howard Morrison

KAUPAPA MATUA

Billy T James räua ko, Tä Howard Morrison

Tä Howard Morrison kei roto o Tamatekapua Wharenui

Tä Howard räua ko Kahurangi Kuia Morrison

Leith Comer räua ko Tä Howard Morrison

Helen Clark räua ko Tä Howard Morrison

KAUPAPA MATUA

HAERE RÄ 
E TÄ

“I hiku kau anö te putanga 
mai o te tangata ki tënei ao, 
ä, ka hoki atu anö ki te taha i 

hangaia mai ai.”

I te rua tekau mä whä o Mahuru 
ka mate nei a Tä Howard Morrison, 
e whitu tekau mä iwa tau te 
pakeke.  Ka roa nei a ia e mate 
manawa ana.

I te pö poroporoaki rahi ake i te 
rua mano tängata ka whakarauika 
atu ki te marae o Te Papaiöuru i 
Öhinemutu ki te whai wähi i te 
könohete whakanui i a Tä Howard.  

He tini ngä kaiwhakangahau 
rongonui o te ao i whakangahau 
i te whakaminenga përä i a 
Kahurangi Malvina Major, The 
Ladykillers, Nesian Mystik, Ardijah, 
Frankie Stevens me te maha 
noa atu.  Ka mutu te könohete 
poroporoaki i te weherua pö kia 
whakangä ai te whänau mö te rä 
nehu nui.

I te takiritanga o te ata o te rä 
nehu ka rere ngä karakia, ka 
hïpokitia e te whänau Morrison 
te kawhena a Tä Howard ki te 
korowai.

Tïraha kau ana te hautupua 
rongonui nei ki te mahau o töna 
tupuna whare a Tamatekapua.  

Ka pöwhiritia te röpü 
whakamutunga ki te marae kätahi 
ka tïmata ngä whakaritenga 
whakamutunga mö te tangihanga. 

Nä Pïhopa Ngarahu Katene ngä 
mihi i tätaki, ä, ka kïnakitia ki te 

Ngä toa o Te Arawa e ärahi ana i a Tä Howard

Ka haria atu e te whänau i a Tä Howard ki te whare karakia o St Faiths

Kahurangi Kuia Morrison, Donna Grant me te whänau

waiata whakatüwhera a Rewa 
Ututaonga nö Te Arawa.

Ka rere ko ngä karakia me ngä 
waiata, ka heke te hüpë me te 
roimata, ka töiri te katakata me 
te körero.

Hei tä Donna Grant, te tamähine 
a Tä Howard, “möhio tonu mätou 
ki te hiahia o töku päpä kia 

whakapähotia töna tangihanga 
ki te motu, i runga i te arohanui 
o te motu ki a ia.” 

Hei täna anö, “he uaua töku 
päpä engari koa he hümarie.”

Nä te Pirimia tuarua a Bill 
English te mihi nui mö Aotearoa 
whänui ki te kiri mate. 

Ka mutu ngä whakaritenga, ka 
kawea te tüpäpaku ki te Whare 
Karakia o St Faiths mö ngä 
karakia whakamutunga.

Ko te hïkoi whakamutunga 
mö te tupapaku o Tä Howard 
Morrison ka haere ki waenganui 
i te täone o Rotorua. Ka tau atu 
ki te urupä o Kauae kei te take o 
Ngongotahä. 

Nö te 29 o Mahuru ka 
whakahokia a Tä Howard 
Morrison ki te rua köiwi o öna 
mätua tüpuna.

Kua mahue iho te pouwaru a 
Kahurangi Kuia Morrison, ngä 
tamariki tokotoru, arä, a Donna 
Grant, Richard Morrison me 
Howard Morrison Junior.

MAIMAI AROHA

Muia katoa te whare karakia o St Faiths

MAIMAI AROHA

Tikirau Stephens

“Aku mihi aroha 
ki te whänau a 
Tikirau i ënei wä, 
i ënei rä mai i a 
mätou katoa o 
Te Puni Kökiri,”

04/11/1940 – 24/09/2009

Tühoe, Rongomaiwahine, Te 
Aitanga a Mahaki, Ngäpuhi

He päpä, he koroua, he 
hoa mahi kua ngaro i te 
tirohanga kanohi, ä¸ e tangi 
hotu kau nei, e tangi hotu 
kau nei mätou o Te Puni 
Kökiri ki a koe.

Neke atu i te rua tekau tau 
a Tikirau Stephens e mahi 
nui nei ki te häpai, ki te 
whakatairanga hoki i ngä 
iwi Mäori o Takitimu, otirä o 
Aotearoa whänui.

“Aku mihi aroha, ä mätou 
mihi katoa o Te Puni Kökiri 
ki te whänau o Tikirau i ënei 
wä,” tä te Manahautü o Te 
Puni Kökiri a Leith Comer.

I tïmata ngä mahi a Tikirau i 
Te Puni Kökiri ki Heretaunga 
i te 26 Whiringa ä rangi 
1987, ä, i mutu i te 6 o Hui 
Tanguru 2008.

Ko ia te Kaiwhakarite ki 
tari ä rohe o Takitimu 

i taua wä. Ko täna he 
äwhina, he tautoko hoki 
i te whanaketanga o ngä 
whänau, ngä hapü me ngä 
iwi.  

Ko ia hoki te kaihäpai i ngä 
tikanga Mäori hei tiaki i 
ngä kaimahi katoa o Te Puni 
Kökiri ki te tari ä rohe.

I mua i ana mahi i Te Puni 
Kökiri, i roto a ia i te ope 
tauä o Aotearoa.

He höia a ia mai i te tau 
1963. I whakangungua ki 
Waiöuru me Burnham i 
Waitaha. He äpiha käpara, 
he käpara katahi ka eke ia 
hei heihana. I mutu a ia i te 
tau 1983.  

Kua mahue mai ko tana 
hoa rangatira a Sabre 
(Thursday) me ana tamariki 
tokorima a Tikirau Jnr, 
Hemi, Tama, Te Hata me 
Ruiha.  Tokorima hoki ana 
mokopuna ko Reremoana 
rätou ko Cadence, ko Tyler, 
ko Tamihana, ko Tikirau.

E te päpä moe mai rä, moe 
mai rä i tö moenga roa.

Kahurangi Malvina Major e waiata ana

Te kirimate e waiata ana

Te körero aroha nä Te Pirimia Tuarua o Aotearoa a Bill English

HEAMANA HOU 
MO TE RÖPÜ 

WHAKAMANA 
I TE TIRITI O 
WAITANGI

Kua tohua te kaiwhakawä m 
atua a Wilson Whare Isaac o Te 

Köti Whenua Mäori hei heamana 
mo Te Röpü Whakamana i Te 

Tiriti o Waitangi.

Ka rima tau te roa ka nohoia 
tënei uri o Ngäti Porou, Ngäti 
Kahungunu me Ngäi Tühoe ki 
tënei turanga whakahirahira.

Ki te marae o Pakirikiri i te 
Tairäwhiti te kaupapa whakanui I 
a kaiwhakawä matua Isaac.

I te marama o Hereturikökä ka 
whakawhiwhia hoki ki a ia te 
turanga hei kaiwhakawä matua 
o Te Köti Whenua Mäori.

He pakari te kaiärahitanga 
o kaiwhakawä matua Isaac 
me tana möhio hoki ki te 

hapori, koinei ngä pukenga 
rua me riro ki te tangata ka 
noho hei heamana mo Te 
Röpü Whakamana i Te Tiriti o 
Waitangi, hei tä te Minita mo 
ngä Take Mäori a Takuta Pita 
Sharples.

Ka kuraina a kaiwhakawä matua 
Isaac ki te Kareti o Hato Paora 
i Kirikiriroa, katahi ki Te Whare 
Wänanga o Ötäkou, ka riro ki a 
ia tana tohu roia i te tau 1977.

I mua atu o ana mahi hei 
kaiwhakawä o Te Köti Whenua 
Mäori ka tekau mä whitu tau te 

roa o tana mahi roia ki te tari o 
Burnard Bull & co i Turanganui 
ä Kiwa.  I könä ka whakaako äna 
pukenga mo ngä ture e pä nei 
ki ngä whenua Mäori me ngä 
whänau.

Ka tekau tau te roa ki tana 
turanga hei kaiwhakawä tuarua 
o Te Köti Whenua Mäori, ka 
tekau mä rima tau te roa 
o te katoa o ana mahi hei 
kaiwhakawä o Te Köti Whenua 
Mäori ki ngä rohe o Te Tairäwhiti 
me Takitimu. 

TE KUMARA REKA
He whakatairanga i ngä rangatahi te kaupapa o te whakaari 

a Takirua e kïa nei Te Kumara Reka.  Nä Matiu Te Huki i 
tuhituhi ko tona tuäpapa ko te whakataukï “kaore te kumara 
e körero mo tana reka.”  He whakaari tënei kei roto katoa i te 
reo Mäori e huri haere ana i te motu whänui.  Mo ëtahi atu 

whakamäramatanga tirohia ki te paetukutuku a Takirua 
www.takirua.co.nz

TE AO MÄORI

Hon Dr Pita Sharples, Wilson Isaac, Hon Georgina te Heuheu Hon Dr Pita Sharples

Sonny Cooper, Nawaia Watene, Samiha Radcliffe, Matiu Te Huki, Koreen Te Riini, 
Hemana Eruera, Herataimai Eruera

HE HUIA 
KAIMANAWA
I huihui mai te marea mö te 
rua rä ki te Whakaaturanga 
Reo Mäori e kïa nei ko He Huia 
Kaimanawa, i tü ki te whare 
tapere o Te Rauparaha i Porirua i 
te 15-16 o Whiringa ä nuku 2009.

E toru ngä wähanga o He 
Huia Kaimanawa. Ko tëtahi 
ko ‘He Whakairinga Kupu, 
He Whakapiringa Tangata’, 
e wänangahia ai ngä mahi 
whakaora ake i te reo Mäori i 
te hapori; tuarua ko ‘Ngä Whetü 
Koea’, e whakaaturia ai ngä 
kaupapa reo Mäori kua tutuki 
pai, kua eke panuku; tuatoru 
ko ‘Ngä Tohu Reo Mäori’, e 
whakanuitia ai ngä hunga puta 
i te motu kua eke nei ä rätou 
kaupapa whai i te reo Mäori ki 
ngä taumata.

He aronga hou tö te wähanga ki 
ngä tohu mö te reo, inä rä, kua 
anga kë te titiro ki ngä kaupapa 
e whai ana kia auroa te whäia, 
te ako i te reo.

E ai ki tä Huhana Rokx, te 
Tumuaki o Te Taura Whiri i te 
Reo Mäori, ko te mahi inäianei 
ko te whai kia tipu tonu te 
whakaaro pai me te ngäkau pai 
ki te reo ka kömanawa ake i te 
Wiki o te reo Mäori, kia manawa 
whenua te rite.

I te marama o Höngongoi i 
whakarewahia ai e Te Puni 
Kökiri, Ngäti Kahungunu Iwi 
Inc me te Röpü Kaipakihi 
Mäori o Te Matau ä Mäui i 
te paetukutuku nei e kïa nei 
Te Puna Pakihi ki te tautoko i 
ngä pakihi Mäori mai i Paritü 
ki Turakirae.

“Ko te puna pakihi he 
huruhuru mö ngä Mäori 
hei whakakotahi mai i ngä 

taumata mokopuna, whänau, 
hapü, taiwhenua me ngä iwi 
katoa,” hei tä te heamana o 
Ngäti Kahungunu a Ngahiwi 
Tomoana.

Hei täna anö hei tautoko i 
ngä körero mö te iwi o Ngäti 
Kahungunu me te ohanga 
köwhiritanga.

Ahakoa Mäori mai, ahakoa 
Päkehä mai, he huarahi Te 
Puna Pakihi ki te äwhi i ngä 

tini pakihi Mäori huri noa i 
te rohe.

E rima ngä wahanga o te 
puna nei, ko te ahurea, te 
hauora, ngä marae, mätanga 
me te täpoi.

Mo ëtahi atu 
whakamäramatanga tirohia 
te paetukutuku a 
Te Puna Pakihi: 
www.tepunapakihi.co.nz

Te Puna Pakihi
Kua whakarärangihia ngä pakihi Mäori katoa kei te rohe o 

Takitimu ki te wähi kotahi kia mämä ai te whätoro atu ki ngä 
ratonga me ngä taonga pakihi a ngäi Mäori.

TE  AO MÄORI

Tëtahi kuia e körero ana ki Henry Heke

13T E  P U N I  K Ö K I R I     |     K Ö K I R I     |     M A H U R U  –  W H I R I N G A  Ä  N U K U   2 0 0 9



TE AO MÄORI

TE MÄORI:         

TE AO MÄORI

:          WHAKANUIA

E rua tekau mä rima tau kua hipa 
mai i te wä i whakaaturia mai 
ai Te Mäori ki ngä whare pupuri 
taonga o Amerika.

E tika ana, kia ikapahi atu 
te tini tangata ki te marae o 
Waiwhetu i Te Awakairangi i te 
11 o Mahuru ki te whakanui i te 
whakaaturanga rongonui nei.

I te 10 o Mahuru 1984 
i whakapuaretia ai te 
whakaaturanga tuatahi ki te 
Whare Taonga o Metropolitan 
i te Äporonui i Amerika. Mai i 
reira ka haria ki St Louis, San 
Francisco me Chicago.

Nä te Minita Take Mäori a Hon 
Dr Pita Sharples, ngä mörehu 
kaumätua me te Uepü o Te Mäori 

Manaaki Taonga tënei kaupapa i 
whakanui i runga i te tautoko a 
Te Puni Kökiri.

Hei tä te heamana o te Uepü 
o Te Mäori Manaaki Taonga 
a Ahorangi Piri Sciascia, “kua 
ngaro i te tirohanga kanohi he 
kähui tängata i whakarangatira 
i te whakaaturanga i taua wä.  
Heoi te kaupapa o te rä nei he 
whakamahara i a rätou me ngä 
pänga nui a Te Mäori ki te ao 
whänui.

Nö te hokinga mai o te 
whakaaturanga, ka haria ki Te 
Whanganui a Tara, Ötautahi, 
Ötepoti, ä, ka tau ki Tämaki 
Makaurau i te 10 o Mahuru 
1987.

Ka hoki nei ngä mahara a tënei kuia ki te wä i tae a tinana atu a ia ki Amerika

Kara Puketapu

Piri Sciascia, Graham Smith

Jaewynn McKay räua ko Derek Fox

He mea whakawhiwhi ngä 
karangatanga hou e te Käwana 
Tianara a Tä Anand Satyanand 
hei whakamänawa i ä rätou 
mahi nui ki te häpai i ngä iwi.  

I whakawhiwhia te tohu ki a Tä 
Wira mö ana mahi nui i roto i 
ngä tari käwanatanga përä i Te 
Röpü Whakamana i Te Tiriti o 
Waitangi me Te Puni Kökiri hoki. 
I mahi nui a ia ki te äwhina me 
te tautoko i te whanaungatanga 
i waenganui i ngä iwi me te 
Käwanatanga.  

“Ehara taku toa i te toa takitahi, 
engari he toa takitini kë, ko te 
tautoko a taku whänau me aku 
hoa maha te pütakenga o tënei 
taitara,” e ai ki a Tä Wira.

“Ka noho whakaiti au i runga i te 
humärietanga, i te wähi kotahi 
ko ngä rangatira o Aotearoa 
whänui kua roa nei e whai ana 
i te pae tawhiti o ä rätou mahi 
katoa hei oranga mö Aotearoa,” 
hei täna.

HE KAHURANGI, 
HE TÄ

Tokorima ngä Mäori i whakaae kia whakahoungia ai ä ratou 
taitara e te Kawanatanga o Aotearoa.  Ki te Whare Karakia 

tawhito o Hato Paora i Te Whanganui ä Tara ka whakawhiwhia 
ki a Tä Wira Gardiner, Tä Tumu te Heuheu, Tä Hirini Moko Mead, 
Tä Edward Taihakurei Durie rätou ko Kahurangi Doris Vercoe ä 

rätou taitara hou.

Tä Anand Satyanand räua ko Tä Edward Taihäkurei Durie

N
ä: Aaron Sm

ale

TE AO MÄORI

I whakawhiwhia te tohu nei 
ki a Tä Tumu mö ana mahi 
tiaki taiao, ahakoa te nui o 
ngä mahi kua tutuki i a ia hei 
Ariki mö Ngäti Tüwharetoa, 
mö Aotearoa whänui.  Kua roa 
nei a Tä Eddie e ärahi ana i Te 
Röpü Whakamana i te Tiriti o 
Waitangi me Te Kooti Whenua 
Mäori, e hia kë ngä nohonga 
kooti i whakawängia e ia.  

I whakawhiwhia te taitara ki a 
Kahurangi Doris mö ngä mahi 

a tana hoa rangatira a Pïhopa 
Whakahuihui Vercoe i roto i 
te hähi. I tohua ko ia te Pïhopa 
tuawhä o Aotearoa i te 
tau 1981.

I riro i a Tä Hirini tana taitara 
mö ana mahi nui i roto i te 
ao mätauranga. He mätanga 
whakaako, he kaituhi pukapuka. 
Ko ia hoki te pouärahi kokoraho 
mö Ngäti Awa.

Kahurangi Doris Vercoe

N
ä: Aaron Sm

ale

N
ä: Aaron Sm

ale
N

ä: Aaron Sm
ale

Tä Anand Satyanand räua ko Kahurangi Doris Vercoe

Tä Anand Satyanand räua ko Tä Wira Gardiner

TE AO MÄORI

TE AO MÄORI

Ki Te Papa Tongarewa i Te Whanganui ä Tara i 
whakarauika atu ai te tini me te mano kia kite ai ko 
wai mä ngä kaituhituhi Mäori me ä rätou mahi kua eke 
panuku i tënei tau.

I whakawhiwhia te tohu mö Te Pakiwaitara i te 
reo Mäori ki a Mörehu Nikora (Ngäi Tämanuhiri, 
Rongowhakaata, Te Aitanga ä Mähaki) mö tana 
tuhinga poto e kïa nei, He Reta mä Taku Huia 
Kamanawa.

I whakawhiwhia ki a Tina Makereti (Ngäti Tüwharetoa, 
Te Äti Awa, Rangatahi, Moriori) te tohu tuhinga poto i 
te reo Ingarihi mö tana tuhinga Skin and Bones.

Ngä Tohu 
Tuhituhi a 
Pikihuia 2009
Ko te whakanui i ngä kaituhituhi Mäori te 
kaupapa nui o ngä tohu tuhituhi a Pikihuia 2009.

Ko te tohu a Te Puni Kökiri mö te 
tuhinga pukapuka i whakawhiwhia 
ki a K-T Harrison (Ngäti Paoa, Ngäti 
Hauä) mö tana tuhinga poto i te reo 
Ingarihi A Song for Jimmy.  Ehara i 
te mea ko te wä tuatahi tënei kua 
uru atu te kuia nei a K-T ki ënei 
tohu whakanui kaituhituhi Mäori. 
Nö ngä tau ki mua i tau äna mahi 

ki ngä whiringa whakamutunga.  
I tënei tau tonu e toru äna 
tuhinga ka tau ki ngä whiringa 
whakamutunga.

I whakawhiwhia te tohu a Te Tumu 
Whakaata ki a Nathaniel Hinde 
(Ngäti Raukawa, Ngäti Porou) mö 
tana tuhinga kiriata poto i te reo 
Ingärihi mö Ten Cent Life.

Ngä Wätene Mäori
Kua aua atu ngä Wätene Mäori e tiaki ana e tautoko ana hoki i ö 
tätou hapori.  E kitea whänuitia ana ngä wätene - i ngä huihuinga 
Mäori, ngä ahurei, ngä koroneihana me ngä tangihanga. 

I nä noa nei i tïtarihia atu he rauemi ki ngä wätene o te motu hei 
äwhina i ä rätou mahi tiaki i ngä hapori huri noa. He püeru, he 
taputapu hei whakakaha ake i ä rätou mahi.

Kei te mahi tahi Ngä Wätene 
Mäori, Te Puni Kökiri me Ngä 
Pirihimana o Aotearoa ki te 
whakapakari ake, whakangungu, 
whakatairanga hoki i ngä mahi a 
ngä kätipa.

“He aha te papa mä tätou 
me käore ä tätou wätene? 

He kanohi kitea rätou, ä¸ e 
möhiotia whänuitia ana ä rätou 
mahi i roto i ngä hapori,” e 
ai ki a Heihana Paddy Whiu o 
Ngä Pirihimana o Aotearoa. 
Ko ia hoki tëtahi o ngä 
kaiwhakangungu i Ngä Wätene.

K-T Harrison

N
ä: Ken George 

2009 Westfi eld Style Pasifi ka
Tekau ngä wähanga 
whakataetae hanga püeru e 
whakaatu ana i te wairua auaha 
o ö tätou pukenga hanga püeru.

I whakamihi atu te Minita 
tuarua mö ngä take Mäori me 
te Minita hoki mö ngä take 
o Te Moananui ä Kiwa a Hon 
Georgina te Heuheu i a Amiria 
Skipwith te toa o te tohu matua 
me te Tamaiti a Te Puni Kökiri.

Te Puni Kokiri Parent & Child
Toa: Amiria Skipwith
Tuarua: Tarja Pabbruwe
MAC Body ArtToa: William Jakk
Tuarua: Aimee Waterhouse-Finch

Hei täna ko te whanaungatanga 
o ngä mätua me te tamaiti he 
taonga tuku iho, me manaaki e 
tätou katoa.

Ko ëtahi o ngä püeru nö näianei 
me ngä rä o mua e ü nei ki 

ngä tikanga me ngä ähua nö 
Aotearoa me Te Moananui ä 
Kiwa.

Mo ëtahi atu 
whakamäramatanga tirohia te 
paetukutuku 
www.stylepasifi ka.co.nz

Haruru ana te papa 
whakangahau o Vector Arena 
i Tämaki Makaurau mö te 
whakaaturanga püeru a Westfi eld 
Style Pasifi ka 2009.

Kua tekau mä ono tau inäianei 
te Uepü Hoahoa Püeru me Toi 
Pasifi ka e whakahaere ana i tënei 
kaupapa whakaaturanga püeru 
nui o Aotearoa me Te Moananui 
ä Kiwa.

TE AO MÄORI

Te Minita Tuarua mo ngä Take Mäori a Hon Georgina te Heuheu, Amiria Worth, ngä kaiwhaakatu püeru rätou ko Stan Wolfgram

NGÄPUHI

NGÄ PAKEKE MO NGÄPUHI

Ngä Pakeke Te Katoa Örau

0–14 ngä tau 45,708 37.4

15–29 ngä tau 31,062 25.4

30–64 ngä tau 41,322 33.8

65+ ngä tau 4,122 3.4

Te Katoa 122,214 100.0

NGÄ TÄTAURANGA MO NGÄPUHI 2001-2006

2001 2006 2001–2006 Rerekë

Iwi Te Katoa Te Katoa Te Katoa Örau

Ngäpuhi 102,981 122,214 19,233 18.7

2006 Tätauranga Iwi mo

NGÄPUHI

KO RAHIRI TE TUPUNA
KO NGÄPUHI TE IWI

Ko Ngäpuhi te iwi nui o ngä iwi Mäori katoa o Aotearoa he 122,214 te tokomaha 
o ngä uri e whakapapa ana ki te iwi nei.  Ka piki te tokomaha o ngä uri o Ngäpuhi 
mä te 18.7 örau mai te tätauranga o Aotearoa 2001.  He taitamariki te hanga o te 
iwi o Ngäpuhi he toru tekau mä iwa örau kei raro i te tekau mä rima tau te pakeke.  
Ko ngä kaumätua pakeke atu i te ono tekau mä rima tau he 2.76 örau noaiho o te 
katoa o te iwi o Ngäpuhi.  He hanga örite ngä tätauranga mö Ngäpuhi përä me ngä 
tätauranga mo te iwi Mäori whänui.

NGÄ REO O NGÄPUHI ME TE IWI MÄORI 

Reo Te Katoa Ngapuhi

Mäori anake 6,453 1,29

Maori me te Ingärihi anake 
(Kaore te reo Rotarota)

112,767 25,101

Mäori, Ingärihi me te reo Rotarota 
(kaore ëtehi atu)

2,406 504

Mäori, Ingärihi me ëtehi atu 
(Kaore te reo Rotarota)

5,256 1,308

Mäori, Ingärihi, te reo Rotarota me 
ëtehi atu

1,137 219

Ëtehi atu hononga reo - Mäori, Ingärihi, 
Rotarota me ëtehi atu

192 33

Kaore e whai wähi ki ëtehi atu whiringa 2,184 366

Ngä Reo Katoa 643,980 122,214

Te Reo Körerotia 128,211 28,461

20.0 23.4

Ko ngä tätauranga nei e pä 
ana ki ngä kaunihera ä rohe, 
i tango mai i te Tätauranga 
a Iwi 2006 nä Tätauranga 
Aotearoa.

Te Taitokerau Ngäpuhi Örau
Te Taitokerau 24,909 20.4

Te Arawa
Te Moana ä Toi Ngäpuhi Örau
Waiariki 8,151 6.7

Te Tairäwhiti Ngäpuhi Örau
Turanganui ä Kiwa 1,356  1.1

Tämaki Makaurau Ngäpuhi Örau
Tämaki Makaurau 50,043  40.9

Waikato Ngäpuhi Örau
Waikato 12,369  10.1

Takitimu Ngäpuhi Örau
Te Matau a Mäui 2,601  2.1

Te Whanganui ä Tara Ngäpuhi Örau
Pöneke 7,299  6.0
Te Tauihu 507 0.4
Whakatü 558  0.5
Wairau 504  0.4

Te Waipounamu Ngäpuhi Örau
Te Tai Poutini 339 0.3
Waitaha 4,929 4.0
Ötäkou 1,599 1.3
Murihiku 1,236 1.0
Kei waho i te rohe 18  0.0

Te Katoa 122,214 100.0

Te Tai Hauäuru Ngäpuhi Örau
Taranaki 1,581  1.3 
Manawatu- 4,218  3.5
Whanganui

NGÄPUHI

NGÄPUHI

HE KAIMAHI NÖ 
TE PUNI KÖKIRI

BERT 
JOHNSON 

MACKIE

INGOA
Bert Johnson Mackie

IWI
Ngäpuhi, Ngäti Wai, Ngäti Hine, 
Patuharakeke

PAKEKE
21 haha

KAI PAI
Poaka me te puha kohuatia

NGÄ AIHIKIRIMI PAI
Ngä tipi tiakarete me te arani

HE AHA TE MOTUHAKETANGA 
O TÖ NGÄPUHITANGA KI A 
KOE
Ko te whanaungatanga o taku 
iwi me te takutai moana o te 
rohe whänui o Te Taitokerau 
tëtahi tikanga nö Ngäpuhi me 
häpaitia tonutia e tätou katoa.

HE AHA TÖ MAHI KI TE PUNI 
KÖKIRI?
He tautoko i te Mäori, he äwhina 
i te Mäori me ö rätou moemoeä.

E HIA TE ROA KUA MAHI NEI 
KOE KI TE PUNI KÖKIRI?
I tohua tuatahi ai au ki te poari 
o te tari Mäori i te tau 1974 mai 
taua wä ki näianei kua upoko 
pakaru aku mahi mo te iwi 
Mäori whänui.

HE AHA TËTAHI MAHI PAI KUA 
OTI I A KOE E MAHI ANA I TE 
PUNI KÖKIRI?
Ko te mahi tahi me ngä iwi 
Mäori o Te Waipounamu i ngä 
tau whitu tekau waru tekau 
tau hoki ki te äwhi i a rätou ki 
te whakarite ä rätou kaupapa 

whakahaeretanga iwi mai ä 
rätou whenua, ngahere ki ä 
rätou mahinga kai hoki.

HE AHA NGÄ MAHI E PAI ANA 
KI A KOE?
I marena mäua ko taku hoa 
rangatira a Edith i te marama 
o Kohitätea i te tau 1946, mai 
taua wä ki näianei he örite tonu 
töku aroha möna.

Kaore au e hiahia ki te maumau 
i taku wä ki ngä mahi takitahi 
e kore e ngäkau nuitia ana e tö 
tätou iwi e kore nei au e aro atu.

“I tohua tuatahi ai 

au ki te poari o te 

tari Mäori i te tau 

1974 mai taua wä ki 

näianei kua upoko 

pakaru aku mahi mo 

te iwi Mäori whänui.”

HE KA
TE P

JO

“I to

au 

tari

197
näi

pak

te i

NGÄPUHI

“He Toi Whakairo, He Mana Tangata”
Ko Kawiti Waetford (Ngäpuhi, Ngäti Wai, 
Ngäti Hine) tëtahi rangatahi e kaha ana ki 
te waiata i te whakaari püoru.

I ngä marama kua taha ake i ngä 
atamira o te ao ia e whakangahau ana, e 
whakamïharo ana hoki i te tini tängata i a 
ia e wänanga ana i a Shakespeare.

I whakawhiwhia ki a ia tëtahi türanga mö 
te Kamupene Rangatahi a Shakespeare 
2009.

Nä te Shakespeare Globe Centre New 
Zealand (SGCNZ) tënei kaupapa i 
whakarite ki te poipoi i ngä rangatahi e 
hiahia ana ki te ako i ngä akoranga me 
ngä hïtori a Shakespeare.

I whiriwhiria e SGCNZ he rua tekau mä 
whä anake ngä rangatahi o ngä kura 
tuarua o Aotearoa.  Katahi ka haere 
te kamupene taiohi nei ki Ingarangi 
ki te whakaako, te wänanga me te 
whakangahau i te marea ki te atamira 
rongonui o Globe Theatre i Ränana.

Hei tä Kawiti he akoranga nui tënei 
haerenga möna, he nui ngä huarahi ka 
whäia e eke atu ai ia ki ngä taumata tïtike 
o te waiata i te whakaari püoru.

“Ka nui taku aroha me te mihi o te ngäkau 
ki te äwhina a Te Puni Kökiri. Näna nei i 
ähei ai ahau ki te whai i tënei moemoeä ki 
te ao,” hei täna.

I te 14 o Mahuru 2009 ka tau a Kawiti 
me tana whänau ki te tari matua o Te 
Puni Kökiri i Te Whanganui ä Tara ki te 
whakahoki i te aroha me te tautoko a te 
tari nei i tana haerenga ako nui ki te ao.

Hei tä te Manahautü o Te Puni Kökiri a 
Leith Comer, he nui nga pümanawa o tënei 
tamatäne. He nui hoki ana mihi ki a ia me 
töna whänau.

“E tika ana ko ia tëtahi o ö tätou rangatira 
mö äpöpö. He manutïoriori e whai nei i 
ngä kaiwaiata Mäori kua eke panuku i te 
whakaari püoru i runga i ngä atamira o te 
ao.”

Ko Kawiti Waetford me tana kuia a Patricia räua ko Tiuka Waetford

TE HUI TAURIMA 
O NGÄPUHI 2010

Hei te tau e heke iho nei, ka tü te hui tuarima o ngä maramara o Rähiri 
hei mätoro atu ki ngä uri o Ngäpuhi, te iwi Mäori me ngä tängata 
whenua o te ao.

Tokomaha ngä uri o Ngäpuhi kei waho i tö rätou ake rohe e noho 
ana, nö reira i whakaritea mai e ngä kaiwhakahaere o te hui kia tü te 
taiopenga nui nei ki roto tonu o Ngäpuhi.  

Hei te toru tekau me te toru tekau mä tahi o Kohitätea tü ai te 
hui nei.

Ka whakahaeretia te hui i raro i ngä tikanga Mäori, arä, ka aukatia te 
kai paipa, te inu waipiro, te kai i ngä taimiri ngangara, te whakamau 
hoki i ngä tohu kënge.

Hei whakatuwheratanga, ka whakatüria te pö tuku tohu ki ngä 
kaitäkaro toa o Te Taitokerau ä te rua tekau mä iwa o Kohitätea.

Hei whakamana i ngä pukenga o Ngäpuhi ka tü tetahi 
whakaaturanga mahi toi, ko te whakangahau hoki te kaupapa o 
te hui.

Tënä tirohia te paetukutuku a Ngäpuhi mö ëtahi atu 
whakamäramatanga: www.ngapuhi.iwi.nz

TE REO MOTUHAKE O NGAPUHI

MÄORI INGÄRIHI NGÄPUHI

Rangatahi Youth/Young People Taitamariki

Tangata Person Koroke

Powhiri Welcome Whakatau

Poroporoaki Farewell Whakawätea

Ruru Morepork Koukou

E hoa My friend E mara

Hui Ahurei Gathering / Festival Hui Taurima

Kaka Parrot Kiaio

Kereru Pigeon Kukupa

Wharenui Marae Meeting House Whare Tüpuna

Nä ngä uri o Ngäpuhi ënei kupu. Mö ëtahi atu whakamäramatanga e 
pä ana ki te mita me te reo o Ngäpuhi, whakapä atu ki Te Rünanga ä 
Iwi o Ngäpuhi, tirohia ränei te paetukutuku a te iwi: 
www.ngapuhi.iwi.nz

Ngäpuhi whänui

Ngä pakeke rongonui o Ngäpuhi

Ngä tamariki o Ngäpuhi

WHIRINGA Ä NUKU/OKETOPA

15-16 WHIRINGA Ä NUKU
He Huia Kaimanawa
Porirua

Nei rä te karanga a Te Taura Whiri i te Reo Mäori kia huihui mai 
tätou mö te rua rä ki te Whakaaturanga Reo Mäori e kïa nei ko 
He Huia Kaimanawa, ka tü ki te whare tapere o Te Rauparaha i 
Porirua ä te 15-16 o Whiringa ä nuku 2009.  E toru ngä wähanga 
o He Huia Kaimanawa. Ko tëtahi ko ‘He Whakairinga Kupu, He 
Whakapiringa Tangata’, tuarua ko ‘Ngä Whetü Koea’, tuatoru ko 
‘Ngä Tohu Reo Mäori’.

Whakapä atu ki Körero Mäori.
Ïmera: info@korero.maori.nz
Paetukutuku: www.korero.maori.nz

23-25 WHIRINGA Ä NUKU
Federation of Mäori Authorities (FOMA)
Te Whanganui ä Tara

Ko te hui a tau rua tekau mä rua tënei a FOMA ka tü ki Te 
Whanganui ä Tara.  Ko te kaupapa he tirohanga ki ngä huarahi 
whakamua mo ngä pakihi Mäori he äta wänanga hoki i ngä take 
katoa o te whakawhanaketanga i te ohanga Mäori. 

Waea: 04 474 1480
Ïmera: info@foma.co.nz
Paetukutuku: www.foma.co.nz

24-26 WHIRINGA Ä NUKU
Weavers National Hui 2009
Wairoa

Ka tü te hui ä motu mö Te Röpü Räranga Whatu o Aotearoa ki te 
marae o Takitimu ki Wairoa mo nä kairaranga.  Mä te komiti o Ngäti 
Kahungunu Räranga Whatu e whakahaere i te hui ä motu i tënei tau 
kia whai wähi ai ngä kairaranga o Aotearoa.  Ka tïmata te hui me te 
pöwhiri a te 4pm a te 23 o Whiringa ä Nuku.

Whakapä atu ki a Kate Ricketts
Waea: 04 801 7914
Ïmera: Kate@maoriart.org.nz
Paetukutuku: www.maorimarket.com

31 WHIRINGA Ä NUKU
Live The Journey Charity Ball 
Whakatäne

He kaupapa tënei nä Te Whare Wänanga o Awanuiarangi ki te 
tautoko i te Eastern Bay of Plenty Hospice me te Child Cancer 
Foundation.  He kaupapa nui tënei ki te äwhi I ngä röpü e rua me ä 
rätou mahi nui mö te hapori whänui o Whakatäne.

Whakapä atu ki a Deborah Hyland
Waea: 07 922 1764
Ïmera: fi nance@wananga.ac.nz
Paetukutuku: www.wanangaevents.co.nz

31 WHIRINGA Ä NUKU – 01 WHIRINGA Ä RANGI
Aotearoa Mäori Darts Tournament
Porirua

Ka tü te whakataetae perewhiuwhiu ä motu mo ngä Mäori ki Porirua 
i tënei tau ki te karapu perewhiuwhiu o Kapi Mana i Porirua. 

Whakapä atu ki a Gerri Macdonald 
Waea: 027 248 8310
Ïmera: geraldinemacdonald@xtra.co.nz
Paetukutuku: www.nzdarts.com

11-12 WHIRINGA Ä RANGI
Ngä Tauira a Mäui Wänanga
Ötaki

Ko te wänanga o Ngä Tauira a Mäui he wä ki te noho tahi ki te 
whakatairanga i te ohanga Mäori me te wairua auaha a te Mäori.  Ka 
körerohia ko ngä kaupapa tuku iho, te tirohanga a te Mäori ki te ao, 
ngä pakihi Mäori kia poipoi ai i ngä tumanako me ngä wawata Mäori 
ki te ohanga o Aotearoa.

Whakapä atu ki a Elizabeth Cook
Waea: 0800 926 2642 ext 879
Ïmera: elizabeth.cook@twor-otaki.ac.nz
Paetukutuku: www.twor.ac.nz

E HAERE AKE NEI

05 HAKIHEA
Ngä Tohu Häkinakina Mäori ä Motu 2009
Tämaki Makaurau

Ka tü ngä Tohu Häkinakina Mäori ä Motu i tënei tau ki te whare 
täpere o Telstra Clear ki Tämaki Makaurau kit e whakanui I ngä 
toki häkinakina Mäori kua tau ki te pae tawhiti i roto I ngä tini 
häkinakina katoa.

Whakapä atu ki te tari o Ngä Tohu Häkinakina Mäori
Waea: 09 278 6591
Ïmera: info@maorisportsawards.co.nz
Paetukutuku: www.maorisportsawards.co.nz

8-9 KOHITÄTEA 2010
Ngä Häkinakina Marae a Ngäti Tüwharetoa
Turangi

Ka tü tënei ahurei häkinakina a Ngäti Tuwharetoa i a tau ki te 
whakakotahi i ngä marae me ngä uri o Ngäti Tuwharetoa.  Rahi ake 
i te toru mano tängata whakarauika atu ai ki te whakataetae i ngä 
momo häkinakina maha.

Whakapä atu ki a Daman Paranihi räua ko Aroha French
Waea: 027 530 6250, 027 327 6728
Ïmera: tewhaiorasports@xtra.co.nz
Paetukutuku: www.bebo.co.nz/tuwharetoa

Te ara o Tarawera Wilson Isaac mä

Ki te hiahia te tangata ki te whakarärangi 
mai i tana pänui, i tana hui ränei ki tënei 
wähanga, ä tënä, haere ki te paetukutuku a 
Te Puni Kökiri www.tpk.govt.nz päwhiritia 
ngä pürongo me ngä päpono katahi ka 
whakahuatia mai ai he päpono.

09-10 KOHITÄTEA 2010
Parihaka International Peace Festival
Parihaka

Ko te ahurei tuarima tënei e whakanui ana i te rangimarie me 
te aio.  He toru tekau ngä röpü waiata kua whakaaetia kia 
whakangahau ki te ahurei nei ka tü ki te pä o Parihaka i Taranaki 
ki te tonga.  

Waea: 06 929 9404
Paetukutuku: www.parihaka.com

Ko ngä köhine nei 
nö Te Kura o Törere 
e mahi mära ana 
hei wähanga o te 
kaupapa kai ora a Te 
Rünanga o Ngäi Tai.  
Ko Hariata Burton, ko 
Hoana Ahlers rätou ko 
Kararaina Redmond.

Mö Taku Hë
I te putanga tekau mä rima o Kökiri i hë te whakaahua 
o te tuhinga Sustainable Kids Programme ki te whärangi 
whakamutunga.  Mö taku hë, mö taku hë, nä te Ëtita.

Ngä kawhiwhi tohu o Te Waka Toi i te tau 2005 me Tä Howard

Piki ake te tihi

Auckland

KEI TE WHAKAATU ËNEI WHÄRANGI 
I NGÄ KAIPAKIHI, KAIMAHI, KAIOHANGA ME NGÄ PAKIHI 
KATOA A TE RATONGA KAIPAKIHI MÄORI O TE PUNI KÖKIRI

PAKIHI

TÄMAKI MAKAURAUAU

Papakura
The Complete U Clinic
09 298 0131

Milford
Bennetts Cuisine Catering
www.bennettscuisine.co.nz

Oräkei
Te Pono Design Ltd
www.tepono.com

Greenlane
Te Raukura Rangahau
teraukura@ihug.co.nz

Gr
Te 
te

Papakura
Relate Coaching
www.relatecoaching.co.nz

Glen Eden
Dental Care West
www.dentalcarewest.co.nz

Ki tënei putanga o Kökiri ka tütaki tätou i ngä kaipakihi 
pümanawanui o te rohe whänui o Tämaki Makaurau. He 
rata niho, he pakihi whakapiki wairua, hauora hoki, he mahi 
rangahau me te maha noa atu.

Associates, ä, käore ia i te titiro 
whakamuri.

I a ia i te whare wänanga ka 
tuhia e ia ëtahi ripoata mö te 
hauora o ngä niho Mäori, ka 
uru atu hoki ia ki ëtahi karaehe 
Mäori ki te whakamöhio atu i 
töna taha Mäori.

He ngakaunui töna ki te tuari 
haere i öna pukenga ki te awhi 
i ngä hapori pöhara me ngä iwi 
Mäori, nä reira i whakapä atu 
ai ia ki Te Puni Kökiri.  

“He rawe te äwhina a Te 
Puni Kökiri i taku pakihi, nä 
rätou tëtahi röpü kaute nui i 

tohutohu hei ärahi i au me te 
hiki i taku pakihi ki taumata 
kë,” hei tä Scott.

Nä rätou hoki öku whakaaro 
i whakatïnana ki roto i tëtahi 
mahere pakihi hei oranga mö 
taku pakihi, hei täna anö.

Mo ëtahi atu 
whakamäramatanga tirohia te 
paetukutuku: 
www.dentalcarewest.co.nz

TIAKI NIHO
Kaua e wareware ki te paraihe 
i ö niho, koinä te whakatau a 
te rata niho a Scott Waghorn 
(Ngäpuhi, Ngäti Hine).

Nöna tëtahi whare rata niho o 
Tämaki Mäkaurau ki te uru e 
kïa nei Dental Care West.

Nö ngä tau e toru ki muri nei 
ka tïmata a Scott hei rata 
niho ki te whare rata niho a 
Keith Nelson and Associates.  
He kotahi tau me te haurua 
te roa o tana mahi i reira, ka 
whakaaro ake ia me hoko ia i 
te pakihi. 

Nö te tau 2007 ka 
whakatïnanatia taua 
whakaaro, ka whakahoungia 
te pakihi, ka whakarerekëtia 
te ingoa ki Dental Care West.

I ënei rä tokowhä ngä rata 
niho, tekau ngä kaimahi 
tüturu, tokorima ngä kaimahi 
köhikohiko.

I whakawhiwhia ki a Scott 
tana tohu rata niho e Te 
Whare Wänanga o Ötäkou. 
Käore ia i hiahia ki te mahi 
i te höhipera, ka haere tika 
atu ia ki Keith Nelson and 

Scott Waghorn

HE PAKIHI TOI MÄORI
Kaore e kore kua kitea e koe i ngä hei tiki a Vicki 

Morehu (Te Atihaunui a Päpärangi) e iri nei ki ngä kaki 
o te tini tängata.

KAI REKA 
Mënä kei Tämaki Makaurau koe e 
noho ana, ä kei te kimi haere koe 
i tëtahi kamupene tunu kai reka 
mö tö hui tënä whakapä atu ki 
Bennetts Cuisine Catering.

Ko te pakihi tënei a Rawinia 
McCallum (Te Arawa, Te Ätiawa) 
kei te rohe o Tämaki Makaurau 
ki te raki.

Nö te tau 2002 i whakatü ai a 
Rawinia räua ko tana tuahine i 
te pakihi nei.

Nö te tau 2006 ka hünuku atu te 
tuahine a Rawinia ki Turanganui 
ä Kiwa noho ai. I taua wä hoki 
ka riro mä Rawinia anake te 
pakihi e hautü.

Nö Aotearoa ana kai katoa, ä, he 
kai Mäori, mai i te kïnaki tïtï ki 
ngä rengarenga tuatua.

“Me körero tahi ahau ki tënä, ki 
tënä o aku kiritaki ki te hanga 
rärangi kai mäna,” tä Rawinia. 

Nä wai rä ka whanake te pakihi, 
ä, ka whätoro atu ki Tämaki 
Makaurau whänui.  

Nö tënei tau tonu ka whai wähi 
atu te pakihi a Rawinia ki ngä 
kaupapa whakanui i a Matariki 
ki Te Whare Wänanga o Massey, 
ki tëtahi kaupapa ki Te Whare 
Taonga o Tämaki Makaurau, me 
tëtahi whakaterenga waka hou 
ki Toyota.

Nö te tau 2006 ka tupono 
noa atu a Rawinia ki ngä 
kaiwhakahaere ä-rohe o te 

Ratonga Kaipakihi Mäori a Te 
Puni Kökiri a April Erueti räua ko 
Ngaire Wilson.

“Nä Te Puni Kökiri te utu mö 
tëtahi kaiärahi pakihi, he roia a 
ia e ngäkau nui ana ki te kai nä 
reira he whanaungatanga pakihi 
pai tënei mäku,” hei tä Rawinia.

Kei te titiro whänui a Rawinia 
ki te whakatupu i tana pakihi. 
Kei aro nui atu ia ki te tau 2011, 
te wä o te kapu whutupöro o te 
ao me te tini o ngä mahi ka hua 
mai mö te ohanga o te rohe. 

Mö ëtahi atu 
whakamäramatanga tirohia te 
paetukutuku: 
www.bennettscuisine.co.nz

Ka tïmata a Vicki i tana pakihi 
me te mahi i ngä tiki Mäori o 
näianei mai te uku mo tana 
whänau, nä wai rä ka tïmataria 
e ia ki te hoko atu i ana taonga 
toi nei.

Ko Te Pono Design Ltd tana 
pakihi ko te hokohoko i ana 
mahi toi përä me ngä toi Mäori, 
toi Kiwiana hoki - mai ngä hei 
tiki ki ngä whakakai taringa, ngä 
pouaka pire ki ngä taonga mau 
koti, panekoti hoki.

“Ko aku taonga katoa kei ngä 
toa hokohoko toi 30 huri noa i 
te motu,” hei tä Vicki. 

“Kaore au i möhio ka huri taku 
mahi aroha hei pakihi, me te 
mea nei ka taea e au te mahi 
i aku toi me te tiaki i aku 
tamähine me taku whänau,” 
hei täna.

Kei Öräkei a Vicki me tana hoa 
rangatira a Te Aroha Morehu 
(Ngäti Whätua) e noho ana toko 
toru a räua tamähine.

I te tau 2007 ka toro atu a Vicki 
ki Te Ratonga Kaipakihi Mäori o 
Te Puni Kökiri ki te äwhi i tana 
pakihi.

“Ka rawe rä te tautoko a Te Puni 
Kökiri i a au me öku moemoea 
mo taku pakihi,” hei tä Vicki.

“I äwhi rätou i a au ki te 
whakawhanaunga me ngä 
kaipakihi Mäori o taku rohe, i 
tautoko hoki rätou kia whakaoti 
ahau i taku mahere pakihi,” hei 
täna anö.

Mo ëtehi atu 
whakamäramatanga tirohia ki 
te paetukutuku a Vicki: 
www.tepono.com

Rawinia McCallum

Merekara Morehu räua ko Anahere Pono Morehu

He kaiwhakaako taku turanga 
ko te hohonutanga o taku mahi 
he awhi i aku kiritaki ki te kimi 
huarahi whakamua hei oranga 
mö rätou me ä rätou whänau.

Ko Relate to ingoa o te pakihi 
äwhina tängata a Denise ko 
töna kaupapa e whakaahua nei 
ki te whakataukï “He aha te 
mea nui o te ao he tangata, he 
tangata, he tangata.”

E toru ngä wähanga o taku 
pakihi tuatahi ka noho au 
hei kaiwhakahaere o waho o 
tëtahi kamupene, he whakarite 
wänanga, he kaiwhakaako mo ia 
tängata.

Ko te mahi kaiwhakahaere o 
waho he uru ki roto i tëtahi 
mahi me te mahitahi ki ngä 
kaiwhakahaere me ngä kaimahi 
ki te tirotiro ki ngä huarahi e 
pai ake ai te whakahaeretanga 
o te mahi me te whakapiki i 
te wairua o te kaimahi ki te 
whakapai i tana hinengaro mo 
te mahi.

Ki te whakarite wänanga he 
whakarite hui ä röpü, a tängata, 
mo te tokorua ränei ki te 
whakaohooho hinegaro ki te 
körero i ngä take e hiahiatia ana 
e tënä, e tënä.

Ko te mahi kaiwhakaako he 
mahi tahi me te tangata kotahi 
ki te äwhi i a ia ki te whakapai 
ake ai i äna mahi he whakatau 
mahere kia ea ai ngä wawata 
me te maha noa atu. 

I tërä tau ka tuhono atu a 
Denise ki Te Ratonga Kaipakihi 
Mäori o Te Puni Kökiri ki te kawe 
i tana pakihi ki taumata kë.

I te whakaaro au mënä kua 
tutuki katoa i a au ngä mahi kia 
eke taku pakihi ki taumata kë ka 
noho tahi ahau me ngä kaiärahi 
pakihi a Te Puni Kökiri ka hanga 
mahere mäkete i a au kia nui 
ake ai aku kiritaki.

Mo ëtahi atu 
whakamäramatanga tirohia ki 
te paetukutuku: 
www.relatecoaching.co.nz

He kaimahi hauora whänui a 
Loretta Nicoll (Ngäti Raukawa, 
Ngäti Tükorehe) kua roa ia e 
mahi ana i te ao haumanu.

“E ngäkau nui ana ahau ki 
te hauora, te oranga o te 
hinengaro, te tinana me te 
wairua,” hei tä Loretta Nicoll. 

“Ko te mahi a ngä takuta e aro 
noa nei ki te hauora o te tinana 
engari anö ko taku mahi he noho 
tahi he körero tahi me te titiro 
ki ngä momo mate katoa o te 
tangata,” hei täna.

Kei te möhio hoki a Loretta ki 
ngä tohunga maha o ngä tini ao 
hauora ki te äwhi i ana kiritaki 
mënä e hiahiatia ana.

Kei te käinga a Loretta i 
Papakura tana whare hauora 
e kïa nei The Complete U, ko 
te wawata nui a Loretta a 
ngä marama ka taea e ia te 
hünuku ki tëtahi whare hauora 
motuhake.

Kei te äwhina a Te Puni 
Kökiri i te pakihi a Loretta ki 
te whakawhanake i tëtahi 
paetukutuku möna me te 
whakawhanaungatanga ki ngä 
kaipakihi Mäori o te rohe.

He rawe te tautoko a Te Puni 
Kökiri i taku mahi ko ngä 
kaiärahi he matatau ki ä rätou 
mahi nä reira kei te whakarongo 
ahau ki ä rätou tohutohu katoa 
kia toitü taku pakihi, hei tä 
Loretta anö. 

Kua roa nei a Loretta i te ao 
hauora whänui i tërä tau i te 
whenua o Thailand ia e mahi 
ana, e ako ana, e poipoi hoki ana 
öna pukenga.

I kuraina e ia ki Te Käreti o 
Wellpark i Tämaki Makaurau ka 
riro ki a ia tana tohu haumanu 
me te mea nei kei runga hoki 
a ia i te rärangi rehita o ngä 
kaihaumanu katoa. 

Mo ëtahi atu 
whakamäramatanga whakapä 
atu ki a Loretta: 09 298 0131

WHARE 
HAUORA Loretta Nicoll

Denise Simons

HE PAKIHI KAIÄWHINA
Ko Denise Simons (Ngäti Maniapoto, Ngäiterangi, Ngäti 
Ranginui) he mämä, he kuia kua tïmata i tana ake pakihi 

ki te äwhi tängata.

T E  P U N I  K Ö K I R I     |     K Ö K I R I     |    M A H U R U  –  W H I R I N G A  Ä  N U K U   2 0 0 932



PAKIHI

, 

a 

e 

 
a 
 
 

Ko Denise Simons me tana tamähine a Jodie Robertson

Te Raukura Rangahau
He rangahau te pakihi a Jodie Robertson (Ngäti Maniapoto, 
Ngäiterangi, Ngäti Rnaginui) kua roa ia e whakahaere i tana pakihi e 
kïa nei Te Raukura Rangahau.

Ko taku hïtori mahi he rangahau, he 
arotake i ngä tini kaupapa mo ngä 
tini röpü me ä rätou kaupapa 
maha, hei tä Jodie.

“Nä reira i toko ake te 
whakaaro ki te mahi möku 
i waenganui tonu i te 
iwi ki te äwhi i ö rätou 
wawata, me te mea 
nei ka whänau 
mai taku pepi ka 
tïmata mai taku 
pakihi,” hei täna.

Ko ngä mahi 
rangahau kua oti 
kë i a Jodie mö 
ngä rünanga, ngä 
röpü Mäori, ngä 
tari kawanatanga, 
ngä kaunihera a 
rohe, ngä whare 
wänanga hoki me 
ëtehi atu.

Kei te arohanui 
hoki a Jodie ki 
te awhi i ngä 
röpü hapori i te 
mea kua möhio 
kë ia he hiahia 
motuhake ënei 
momo röpü ki 
ana pukenga ki te 
paneke whakamua 
ä rätou kaupapa 
arohanui mo te iwi.

“Mo ngä röpü Mäori mai, hapori whänui mai ka whakaaro ake au ki 
te whakaheke i te nama ki te tautoko i a rätou kaupapa,” hei tä Jodie.

Katahi anö ka mutu i a Jodie tana mahi tuturu ki Te Kaunihera 
Whakatüpato Waipiro o Aotearoa i reira ko tana mahi he whanake 

i ngä kaupapa whakatüpato waipiro mo te 
hunga rangatahi. 

Ahakoa tënä, he kirimana 
kohikohiko tonu täna mo Te 

Kaunihera Whakatüpato 
Waipiro o Aotearoa kei raro 
tonu i tana pakihi.

Kua tuhono atu Te 
Raukura Rangahau ki 

te Ratonga Kaipakihi 
Mäori a Te Puni Kökiri 
kia pai ake ai te pänui 
atu i tana pakihi ki te 
marea.

“He tino pai te awhi 
me te tautoko a Te 
Puni Kökiri i taku 
pakihi,” hei tä Jodie. 

Mo ëtehi atu 
whakamäramatanga 
ki te hiahia ränei koe 
ki te körero ki a Jodie 
whakapä atu mä te 
ïmera: 
teraukura@ihug.co.nz

PAKIHI

TÄMAKI MAKAURAU – HE TIROHANGA MO ÄPÖPÖ
Mai i te tau 2003 ki te 2006 he nui te piki o te uara o te Mäori ki 
te GDP a Aotearoa, mai i te 2.6 piriona tära (1.96 örau ränei) ki te 
8.3 piriona tära (5.35 örau ränei), koinä hei tä te pürongo Tämaki 
Makaurau – He Tirohanga Mö Äpöpö nä Te Puni Kökiri.

Mö te tau 2005/06 ko te wäriu ohanga a te Mäori mö te rohe o 
Tämaki Makaurau he 1.4 piriona tära (2.8 örau ränei).

“Ka tirotiro mätou ki ngä ripoata ohanga maha ki te whakanikoniko i 
tä mätou pürongo mö Tämaki Makaurau,” hei tä te Kaitätari Matua o 
Te Puni Kökiri a Phil Coghini.

I te marama kua taha ake ka whakaterea e Te Puni Kökiri te mahi 
rangahau nei i roto i te rïpoata matua e kïa nei Ngä Kaihanga Hou: 
For Mäori Future Makers i whakaterea e Te Puni Kökiri i te tau 2007 
mö Aotearoa whänui.  

“Ko te mahi rangahau nei he whakakikokiko i te rïpoata matua rä mö 
te rohe o Tämaki Makaurau,” hei tä Phil anö.

Ka mutu e whä ngä mahi hei poipoi i te mahi a te Mäori mö te 
Ohanga hei ngä marama e tü mai nei:

• He äwhina i ngä pakihi Mäori ki ngä mahi tupuranga me ngä 
mahi rautakitaki.

• Kia piki ai te nui o ngä Mäori kei te tuku taonga ki räwähi.

• Kia pai ake ai te mätauranga me ngä tohu a te Mäori.

• He akiaki kia whai ngä pakihi Mäori i te taumata tiketike.

• Te manaakitanga o te wairua auaha.

He kaupapa mahi tahi tënei ki waenganui i Te Puni Kökiri, Auckland 
Plus, Te Whare Ohanga o Tämaki Makaurau, Tätauranga Aotearoa, 
Te Kaunihera ä-Rohe o Tämaki Makaurau, Te Kamupene Rangahau 
Pakihi, Te Whare Wänanga o Te Rangahau Pakihi me te Kaitohutohu 
Kaupapa Rawa. 

Mö ëtahi atu whakamäramatanga tirohia te paetukutuku a Te Puni 
Kökiri: www.tpk.govt.nz

PAKIHI

Te Kakano O 
Te Mära Kai
Kua whakatökia te kakano o ngä mära 
kai hei kaupapa whakaora i ngä tikanga 
whakatupu kai a te Mäori.

Inäianei ka taea e ngä röpü hapori 
Mäori whänui te tono atu mö te tahua 
pütea tautoko hei whakatairanga i ngä 
mära kai a ngä hapori Mäori o te motu.

He kaupapa tënei nä Te Puni Kökiri me 
Te Waka Kai Ora e ärahina ana e Te 
Röpü Ohanga Mäori a te Minita i ngä 
Take Mäori a Dr Pita Sharples.

He mea whakaterea te kaupapa nei e te 
Pirimia a John Key rätou ko te Minita 
i ngä Take Mäori a Dr Pita Sharples, 
ko te Minita tuarua i ngä Take Mäori 
a Georgina te Heuheu ki Takitimu i te 
tïmatanga o te marama o Whiringa ä 
Nuku.

He kaupapa whakaora tikanga Mäori, 
whakapiki wairua Mäori me te poipoi 
i te tino rangatiratanga te mahi o te 
kaupapa mära kai nei, hei tä te Minita 
mö ngä Take Mäori.

“Ko te huanga tuatahi ka kitea i tënei 
mahi ko ngä kai hauora ka hua ake mä 
ngä hapori Mäori hei whakapiki ake i te 
ora,” tä Dr Sharples.

Kei te wätea te tahua putea e rua mano 
e rima rau ki ngä mära kai rua rau rima 
tekau o te motu hei hoko taputapu 
mahi mära, hei hanga hoki i ngä papa 
mära me te whakatü whare mära.

Mö ëtahi atu whakamäramatanga 
whakapä atu ki te tari o Te Puni Kökiri 
ki tö rohe.

TE PUNI KÖKIRI
Te Ratonga Kaipakihi 
Mäori
Nöu tö pakihi ake.  Ka mahi tahi ngä 
kaitohutohu o Te Ratonga Kaipakihi ki 
Mäori ki te awhina ki te tautoko hoki i tö 
pakihi kia eke ai ki ngä taumata tiketike.

Mo ngä tautoko a te ratonga nei whakapä 
atu ki tëtahi kaiwhakahaere pakihi ä rohe e 
rärangitia ki raro nei:

Kaiwhakahaere pakihi ä rohe

TE TAITOKERAU 
April Erueti – Waea: 0800 420 114

TÄMAKI MAKAURAU
Tämaki Makarau 
Ngaire Wilson - Waea: 09 571 2961

Manukau 
Rosalie Williams - Waea: 09 571 2956

WAIKATO 
Michelle Baker - Waea: 07 834 7116

TE ARAWA/TE MOANA Ä TOI
Shontelle Bishara - Waea: 07 349 7809

TE TAIRÄWHITI 
Deanna Harrison - Waea: 06 868 0213

TE TAI HAUÄURU 
Keria Ponga - Waea: 06 348 0412

TAKITIMU
Henry Heke – Waea:  0800 020 003

TE WHANGANUI Ä TARA
Jamie Te Hiwi – Waea:  0800 520 001

TE WAIPOUNAMU
Waitaha, Te Tai Poutini, Wharekauri
Tony Fakahau – Waea:  0800 875 839

Murihiku/Ötäkou
Suzanne Spencer – Waea:  0800 875 839

waea mai ränei ki tä mätou 
WAEA UTU KORE 

0800 94 99 97

Hon Dr Pita Sharples

ROHE

TE ARAWA:
TE ARA O TARAWERA

Ko te hanga ara hïkoi ki ngä whenua Mäori 
o Tarawera i Rotorua te kaupapa nui.  He 
whakawhanake mahi mä ngä iwi mana 

whenua me te whakatairanga hoki i ngä mahi täpoi ki te rohe o Te 
Arawa.  He kaupapa mahi tahi tënei a ngä iwi mana whenua, Te Papa 
Atawhai me te hapori whänui.  

He 42 kiromita te roa o te ara hïkoi e hiahiatia ana mä Te Papa 
Atawhai e hanga, e tiaki hoki.  E toru ngä wähanga o ngä mahi 
hei hanga i te ara hïkoi nei.  Ko te wähanga tuatahi o te ara he 11 
kiromita te roa e whakawhiti ana i ngä poraka whenua Mäori e rima 
nö ngä iwi o Tühourangi me Ngäti Hinemihi.  Kei ia poraka whenua he 
taratihi whakahaere, ä, kua whakamanatia he whakaaetanga me Te 
Papa Atawhai kia whakawhiti ai te ara i ngä whenua Mäori nei.

He tautoko, he awhi te mahi a Te Puni Kökiri i tënei kaupapa mö te 
oranga tonutanga o ngä iwi o te rohe o Tarawera. 

WAIKATO:
HE KAUPAPA ORANGA MARAE
Kua tïmata he kaupapa whakatairanga i ngä marae o te 
rohe o Waikato mä te arotake i te whanaketanga o tënä marae, o 
tënä marae.  E toru ngä wähanga o te kaupapa arotake nei ko ngä 
whare, ngä tikanga, ngä kawa me te whakahaere marae.  Ko Vance 
Winiata (Tainui, Ngäti Raukawa ki te tonga) te kaikökiri i te kaupapa 
nei. Ko Te Puni Kökiri tëtahi o ngä kaitautoko.  Kua whakamanahia 
a Vance hei kairëhita wäriutanga, nä reira ko te mahi tuatahi ko te 
arotake i te wäriu o ngä inihua mö ngä marae.  Kua oti kë i a ia he 
rïpoata e whakarärangi nei i te ora me te wäriu o ngä whare kia tika 
ai te inihua e utu nei ngä marae.

ROHE

TE TAIRÄWHITI:
TÄ APIRANA NGATA
Nö te tau 1983 i whakatüria ai Te Wänanga 
Whakamaumahara i a Tä Apirana Ngata e Ahorangi Tamati Reedy mö 
Ngäti Porou me Aotearoa whänui.  I tënei tau ki Te Käreti o Ngata i 
Ruatöria ka whakahuihui anö ngä uri a Porourangi ki te wetewete i Te 
Tiriti o Waitangi, ki te körero mö te utu a Ngäti Porou ki Aotearoa me 
te tiro whakamua ki ngä tau rua tekau mä rima.  Nä Te Puni Kökiri 
tënei huihuinga nui a Ngäti Porou i tautoko hei whakanui i te iwi me 
te whakarite i tëtahi mahere rautaki e whai oranga ai a Ngäti Porou.

TE MOANA Ä TOI:
KAPA HAKA KURA TUARUA
Rahi ake i te waru rau ngä tängata i tae ake ki 
te mätakitaki i ngä kura tuarua o te rohe o Te Moana ä Toi e 
whakataetae kapa haka ana.  I eke panuku a Kura ki Uta nö Te Käreti 
o Öpötiki, i tuarua Te Kura Tuarua o Whakatäne, ka mutu ko te Kura 
ä Rohe o Te Whänau ä Apanui i tuatoru.  Inäianei, ka whakangungu 
ngä kapa nö Öpötiki me Whakatäne mö te whakataetae ä motu.  I tü 
te whakataetae nei ki Whare Taiohi o Kuini Irihäpeti i Tauranga – i 
whakataetae ngä waka o Mataatua me Täkitimu ki Tauranga Moana.  
Nä Te Puni Kökiri tënei kaupapa i tautoko hei whakatairanga i te reo 
me öna tikanga mö te tuakiritanga o ngä taiohi. 

E

TÄMAKI MAKAURAU:
NGÄ TOHU TOI TINANA
I kitea ngä toi Mäori i ngä Tohu Toi Tinana 
o Aotearoa.  Nä Te Puni Kökiri te wähanga Ngä Pürakau 
Mäori i tautoko kia whai wähi ai ngä pukenga toi Mäori ki te 
whakamahi i ngä tikanga Mäori.  E whä ngä kaiuru i whakataetae 
mö te wähanga Mäori nei. Ko te kaupapa o ä rätou mahi, ko ngä 
pürakau a Mäui me Paikea.  I whakawhiwhia te tohu Mäori nei ki a 
Kelly Isherwood näna te kaka täniko i peita ki te poho o tana wahine 
whakaatu toi.

TE TAI HAUÄURU: 
TE AMO TAIAO
Ko te whakatairanga i ngä rangatahi ki te tiaki i te 
whenua me te whakahaere whenua te kaupapa ako a Te 
Amo Taiao.  Ki te marae o Ngäpuwaiwaha i Taumarunui i whakaterea 
ai tënei kaupapa e te Uepü Whanake o Hinengäkau.  Ko te wawata 
matua kia whai mahi ngä iwi o Whanganui i te whakahaeretanga 
whenua e pä ana ki te Ngahere ä Motu o Whanganui.  Nä te tautoko 
a Te Puni Kökiri, Te Papa Atawhai, Te Kaunihera ä Rohe o Horizons me 
te Te Manatü Whakahiato Ora i whai huruhuru ai tënei kaupapa.

ROHE

TE TAI TOKERAU:
TE WIKI O NGÄ TAIOHI
I Te Wiki o Ngä Taiohi 2009 ka mahi tahi te röpü Rubicon 
me ngä rangatahi ki te hanga i tëtahi whakaaturanga hei 
whakamöhio, hei whakatüpato atu hoki ki te hunga taiohi o te 
rohe i ngä tükinotanga o te tarutaru me te waipiro.  I tautoko a Te 
Puni Kökiri i a rätou ki te whakatïnana i tënei whakaaturanga huri 
noa i te rohe.  Rahi ake i te whitu tekau ngä rangatahi i whai wähi 
ki te whakaaturanga, ki ngä kura me te reo irirangi hoki o Mai FM.  
Ko te tümanako, nä te mahi nei i hihiko ai te wairua auaha o ngä 
rangatahi kia tü rangatira rätou i roto i ngä rä kei te tü mai.

N
ä: W

hangärei Leader

ROHE

TAKITIMU:
TE MARAE O PAHIATUA
He tekau mä tahi ngä tamatäne nö te kaupapa ako 
kämura e kïa nei Ngä Kanohi Marae i te Wairärapa i äwhina ki te 
whakatüwhera i te marae o Pähiatua.  I te 18 o Höngongoi i tënei tau 
ka tukuna ngä karakia whakatüwhera i tënei marae.  Kua toru tekau 
tau ngä kaumätua o Rangitäne me Ngäti Kahungunu e moemoeä ana 
ki te whakatü i tëtahi marae mö te hapori whänui o Pähiatua.  Nä 
te mahi tahi a Te Puni Kökiri me te komiti o te Marae o Pähiatua ka 
püäwai te wawata ki te whakaruruhau i ngä iwi o te rohe.

TE WHANGANUI Ä TARA:
NGÄ TAIPÜ O PITO-ONE

TE WAIPOUNAMU:
WHAKAHIHIKO TANGATA
Nä Margaret Foster, Rarauwhe Hiriwa o mua tëtahi 
wänanga häkinakina mä ngä kaitäkaro Mäori ki te 
Whare Wänaka o Aoraki i Te Waipounamu.  E whä rä te roa o te 
wänanga nei hei whakawhanake i ngä pukenga o ngä rangatahi. He 
mea tautoko e Te Puni Kökiri.  Hei tä Margaret, ko te whäinga matua, 
ko te whakatipu i ngä pümanawa o ngä rangatahi kia eke panuku ai 
rätou i roto i ä rätou häkinakina.  “Mä te noho tahi ki ngä hau tipua 
e puta ai pea he märamatanga, e whakatata mai ai hoki pea te pae 
tawhiti,” hei täna anö.

Ko te whakatö i te pïngao ki ngä Taipü o Pito-one i Te 
Whanganui ä Tara te kaupapa whakaora taiao o te rohe.  
I te marama o Höngongoi ka whakaritea e te Kaunihera ä Rohe o Te 
Whanganui ä Tara me Te Ara Tahi (ngä iwi manawhenua o Te Üpoko 
o te Ika a Mäui) tënei kaupapa atawhai whenua.  I tae ä tinana atu 
te hapori whänui o Te Awakairangi ki te tautoko i te kaupapa o te rä, 
ä, i reira hoki ngä kaimahi a Te Puni Kökiri ki te whakatö pïngao mö 
te oranga tonutanga o te taiao o te rohe.

NGÄ TAONGA 
A TE WAKA TOI 

2009
Ko ngä kaumätua e kaha nei ki te häpai i ngä 
toi Mäori ngä kaiwhiwhi tohu i Ngä Taonga 

a Te Waka Toi i tü ki Te Whanganui ä Tara i te 
marama o Hereturikökä.

Ko Te Uruhina MacGarvey rätou ko Mary 
Broughton, Wiremu Tawhai, Whero o te 
Rangi Bailey, Kukupa Tirikatene, ko Te 
Wharehuia Milroy, ko Witi Ihimaera ngä 
kaumätua i whakanuia mö ä rätou mahi 
rangatira ki te tautoko i ngä mahi toi me te 
häpai i ngä tikanga Mäori.

E ai ki te manukura o Te Waka Toi a Darrin 
Haimona, he mea whakaharahara ënei tohu 
ki te whakanui i te hunga mahi toi kei roto i 
o tätou ake whärua, kei te motu whänui, kei 
täwähi ränei.

Hei täna anö, ko ënei tohu e whakanui ana 
i te hunga e ngäkaunui ana ki te pupuri, 
ki te ako kia tipu ai ngä toi Mäori me öna 
tikanga.

Kei te rärangi inäianei a Witi Ihimaera o 
ngä tohunga nui kua whakawhiwhia ki te 

Tohu Tiketike a Te Waka Toi përä me Tä 
Howard Morrison räua ko Kahurangi Iritana 
Tawhiwhirangi.

Ko ënei ngä tohu noa iho o te motu e 
whakanui ana i ngä toi me ngä tikanga a 
ngäi tätou.

Hei tä te kaiwhiwhi i te Tohu Toi Kë a 
Merata Mita, “ka mihi au ki Te Waka Toi mo 
tënei pö whakaharahara e taea ai e tätou 
te iwi Mäori te whakanui. Koinei te tohu 
tuatahi kua whakawhiwhia nei ki ahau i 
Aotearoa nei.”

I tukuna he wähanga 
whakamaumaharatanga ki ngä mate o te 
tau ki a Pakariki Harrison räua ko Diggeress 
Te Kanawa.  I reira hoki ö rätou whänau ki 
te tautoko i te pö.  I whakaaturia ngä mahi 
rangatira a te tokorua nei, arä, ngä käkahu 

TOI
Wiremu Tawhai Mary Broughton

nä Diggeress i whatu mä ana tamariki, 
me ngä pikitia mö ngä wharenui i 
whakairotia e Pakariki.

KO NGÄ HUA:

Te Tohu Tiketike a Te Waka Toi

Witi Ihimaera (Te Aitanga ä Mahaki)

Ngä Tohu a Tä Kingi Ihaka

Te Uruhina McGarvey (Tühoe)

Mary Mereiwa Broughton (Te Atiawa, 
Ngätiawa)

Wiremu Karuwha Tawhai (Te Whänau 
a Apanui, Te Whakatöhea, Ngäti Awa)

Whero o te Rangi Bailey (Taranaki 
tuturu, Te Ätiawa nui tonu)

Kukupa Tirikatene (Ngäi Tahu, Käti 

Mamoe, Waitaha me Ngäti Pahauwera 
o Te Roopu Tühonohono o Kahungunu)

Te Tohu Aroha mo Ngoingoi Kumeroa 
Pewhairangi

Te Wharehuia Milroy (Tühoe)

Te Tohu Toi Kë

Merata Mita (Ngäti Pikiao me 
Ngäiterangi)

Ngä Karahipi a Te Waka Toi: 

Shannon Te Ao (Ngäti Tuwharetoa)

Challen Wilson (Ngäti Kuia, Ngäti 
Koata, Ngäi Tahu, Ngäti Marutuaahu, 
Ngäti Raukawa, Ngäti Kahungunu ki 
Wairarapa)

Kylie Tiuka (Tühoe)

TOI
Kylie Tiuka

Katrina Smit kei waenganui i ngä kuia

TOI

2009 
TE MÄKETE 
TOI MÄORI

I whakatü anö te mäkete hokohoko 
toi Mäori mö te ao e kïa nei ko 

Mäori Art Market 2009.

E ai ki a Darcy Nicholas te kaihautü o tënei kaupapa i 
ärohi mai ngä tängata o Ähia, o Te Moananui ä Kiwa, 
me Üropi ki a tätou.

I hoko atu i ënei taonga toi Mäori ki te marea. 

He maha ngä momo toi Mäori i whakaturia përä i te 
köwhaiwhai, whakairo, whakaahua, raranga, mahi rei, 
mahi uku me tä moko.

Tü ai te mäkete nei ia rua tau. Nö te tau 2005 i tü 
tuatahi ai i te wä i tütaki a Mäori me Amerika i San 
Francisco, ä, i tü i Te Whanganui ä Tara i te tau 2007.

Kua roa nei ngä kaimahi toi Mäori maha e whakaatu 
ana, e hoko ana hoki i ä rätou mahi ki täwähi.

He mea tiki atu te kaupapa nei i te INDIAN MARKET, 
e waru tekau tau e tü ana ki Santa Fe i te marama o 
Hereturikökä.  

I tü te mäkete toi Mäori ki te whare taonga o Pätaka 
me te whare häkinakina o Te Rauparaha ki Porirua, 
mai i te 9 ki te 11 o ngä rä o Whiringa 
ä nuku.

Waka Huia
He mämä noa te haere a te 
kaihoko rei a Areta Wilkinson 
mai i Tämaki Makaurau ki 
Oxford (kotahi häora te tawhiti 
i Ötautahi) noho ai. Kotahi tau 
me te haurua i hoki atu ai ia ki 
te käinga, ki roto o Ngäi Tahu.

Ko Waka Huia tana mahi hou, i 
whakaaturia ki te Whare Toi o 
Mary Newton, i Te Whanganui 
ä Tara inakuanei. Ko te tuakiri 
me te whakapapa o te Mäori 
te kaupapa o tana toi.

He rite tonu te hanga o te 
waka huia ki tö te pouaka 
taonga o Haina. Ko äna mahi 
katoa kei roto, kei runga i 
tëtahi aupuru mönehu whero.

Ko te whakapapa, ko ngä 
mahara hoki o Areta kei roto i 
äna mahi rei, ä, e whai pänga 
ana ki töna whänau me tana 
hapori.

He mea tuku iho ngä körero 
o ngä Waka Huia e Teone 
Taare Tikao (1850-1927) te 
tipuna päpä o te kuia o Areta. 
He rangatira, he pukenga, he 
kaitörangapü nö Ngäi Tahu. 

He rerekë te hanga o ia waka 
huia, engari e ngäkaunui ana 
ki a Ngäi Tahu.

Ko Areta tëtahi o ngä kaihanga 
rei nui o Aotearoa. He kaha 
ia ki te whakatenatena i te 
Mäori, kia uru ki roto i ënei 
momo mahi.

Hei täna, kua roa te Mäori e 
hanga rei ana hei whakaräkai i 
te tinana.

Engari käore anö ngä kaihanga 
rei o inäianei kia whäwhä atu 
i ngä whakaaro o nehe, përä 
i ërä i kitea i runga i ngä pine 
korowai me ngä tähei 

Nä te hokinga atu o Areta 
ki Te Waipounamu, kua 
whai hononga anö ia ki ngä 
hïtori o Ngäi Tahu, ä¸ kei te 
whakaaturia aua hononga ki 
roto i äna mahi.

Ko tëtahi o ngä mea 
whakaharahara o te 
kaupapa nei ki a Areta, ko te 
whakarärangi a Waka Huia, 
näna anö i utu.

He nui ngä mihi a Areta ki a 
Creative New Zealand mö ana 
tautoko i a ia.

HE RATA 
RANGATIRA
I whakanuia ngä mahi a Dr Paratene 
Ngata i te hui ä tau a Te Ohu Rata 
o Aotearoa i tü ki Te Papa i Te 
Whanganui ä Tara i te marama o 
Mahuru.

Nä Te Ohu Rata o Aotearoa te tohu 
maumaharatanga ki a Dr Ngata i 
whakarite hei whakamänawa i ngä 
mahi tiaki i te hauora o te Mäori.

Ko Dr Rachel Thomson nö Te Whänau 
a Apanui te kaiwhiwhi tuatahi. Kei te 
Whänau Apanui Hauora a ia e mahi 
ana. 

Nä te hoa rangatira a Dr Ngata a 
Ngaroma Ngata te tohu i tïtari atu ki 
a Dr Thomson.

Hei tä Dr David Jensen, heamana 
o Te Ohu Rata o Aotearoa, kei te 
ngäkaunui a Rachel ki te rongoä me te 
iwi, ä, e whakaaturia ana tënei momo 
aroha öna i roto i ana mahi.

“He përä anö ngä pukenga o Paratene 
Ngata,” tä Dr Jensen.

Ko Paratene Ngata tëtahi o ngä 
mängai tuatahi, näna nei te röpü 
Te ORA i tïmata. Nä räua ko Dr 
David Jensen te kaupapa poipoi a Te 
Ngäkauau i waihanga.

Hei tä te Minita tuarua mo ngä 
Take Mäori a Georgina te Heuheu 
ki te whakaminenga, he tohu 
nui whakaharahara tënei hei 
whakatairanga i ngä mahi a 
Dr Ngata, i ngä täkuta Mäori me 
ngä tauira Mäori.

Ko te Minita Tuarua mo 
Ngä Take Mäori a Hon 
Georgina te Heuheu räua 
ko te toa o te tohu hauora 
a Dr Rachel Thomson

Joe Glenn räua ko Areta Wilkinson

RANGATAHI

WHARE PUORO
Mai i ngä taiohi ki ngä päkeke, kei te Whare Puoro, te hötaka puoro 
Mäori hou ä Whakaata Mäori, he mea hira mä te katoa.

Whare Puoro he whakaaturanga o ngä kaipuoro o Aotearoa e waiata 
ana i roto i te reo Mäori – ka tïmata i runga i a Whakaata Mäori hai 
te 6 Rätü o Whiringa ä-Nuku 5.30 i te ahiahi, i runga i Te Reo mai i 
te 24 Rähoroi Whiringa ä-Nuku 10.00 i te pö.

Ko Amanda Ashton te kaiwhakataki, ä, he kohikohinga o ngä tümomo 
puoro përä i te rap, hip hop, folk, reggae me te soul.

He tüäpapa mö ngä kaipuoro hou ki te whakapakari i ö rätau 
pükenga puoro me ä rätau ataata puoro, ka tau hoki te rama ki runga 
i ngä kaipuoro rongonui përä i ä Ruia Aperahama me Whirimako 
Black. Ka kite hoki i a Maisey Rika, he whetü i runga i te You Tube.

Ëtahi o ngä mea ka kitea i runga i te Whare Puoro ko ngä 
whakaaturanga o te tüäpapa, Kaitito Waiata - he kokonga mö ngä 
kaitito, Waiata Tawhito - ngä whakaaturanga kore hiko, me He 
Rourou - he körero mö ngä kaipuoro.

He tüäpapa hou tënei hötaka, e 30 meneti mö ngä kaipuoro ki te 
whakaatu i ä rätau puoro i roto i te reo Mäori. Ko te whakaaro o 
tënei, ka whiwhi reo ngä kaipuoro, ka whakawhänui ake hoki i te ao 
puoro o te käinga.

E ai ki tä Teremoana Rapley, te kaihautü, he tikanga ä-waha te puoro 
mai i neherä hai kawe i ä tätau körero, nö reira he tika tonu a Whare 
Puoro hai äwhina ki te whakaara ake i te reo Mäori.

Ko Whare Puoro anake te hötaka pënei, ä, ka kite tätau i a Amanda e 
whakawhiti körero ana me ngä kaipuoro rerekë, mö ä rätau titonga 
waiata me ä rätau mahi auaha.

RANGATAHI

Ko ngä pukenga whaikörero a 
te hunga taiohi ka rangona e 
te marea ki ngä whakataetae 
ä-motu mo Ngä Manu Körero 
2009 i tü ki Rotorua i te 
marama o Mahuru.

Ka riro te hönore nui o te 
whakataetae whaikörero i te 
reo Mäori mo ngä tuakana ki 
a Te Wairere Ngaia (Waikato, 
Maniapoto, Taranaki) nö Te 
Wharekura o Ngä Taiätea, 
tuarua mai ko Aperahama 
Hurihanganui (Te Arawa) nö Te 
Kura Tamatäne o Rotorua.

“Ko te mea ohorere ki a au, ko 
ta Aperahama Hurihanganui 
kaupapa körero ka tahi, ka rua 
ko te ähua o tä Te Wairere 
Ngaia körero ohorere, anö nei, 
kua noho mo te rua wiki ki te 
whakatakoto whakaaro,” hei tä 
te kaiwhakahaere o Ngä Manu 
Körero a Rangitihi Pene.

“E ai ki a Timoti Karetu me tuku 
e ratau te reo kia rere, kia tika, 
a, kia Maori ano hoki.  Haunga 
nga hapa, me kii, kua tutuki i 
a ratau, ara, kua eke taumata 
nga toa,” hei täna anö.

Tekau mä whä ngä taiohi 
nö ngä rohe tekau mä whä 
o Aotearoa i ngä wähanga 
whakataetae whaikörero e 
whä, arä Pei Te Hurinui mo 
ngä tuakana i te reo Mäori, Te 
Korimako mo ngä tuakana i te 
reo Ingärihi, Rawhiti Ihaka mo 
ngä teina i te reo Mäori me te 
wähanga o Tä Turi Kara mo ngä 
teina i te reo Ingärihi.

Ka tïmata tënei whakataetae 
nui whakaharahara ki te poipoi 
i ngä reo e rua a te hunga 
taiohi i te tau 1965. Hei te tau 
e tü mai nei ka whakanuia ko 
te whä tekau mä rima tau o te 
poipoi me te whakatenatena 
i te mäia me te wairua o ngä 
tini taiohi Mäori i ngä tau 
kia whäia ai e rätou i te pae 
tawhiti kia whakamaua.

NGÄ TOA:

Pei Te Hurinui

1. Te Wairere Ngaia, Ngä 
Taiätea Wharekura

2. Aperahama Hurihanganui, 
Te Kura Tuarua o ngä 
Tamatäne o Rotorua

3. Satriani Reihana, Te 
Kura Kaupapa Mäori o Te 
Whänau Tahi

Te Korimako

1. Karli Rickard, Te Kura 
Tuarua o Ritana

2. Yohan Huria, Te Käreti o 
Hato Paora

3. Rihari Rätahi, Te Kura 
Whakapümau i te Reo 
Tüturu ki Waitaha

Te Räwhiti Ihaka

1. Kerei Paki, Te Kura o Te 
Ahorangi

2. Anituatua Black, Te Kura 
Tuarua o Trident

3. Manaia Ward-Tareha, Te 
Kura Tuarua o Kamo

Tä Turi Kara

1. Taylor Taranaki, Te Kura 
Kaupapa Mäori o Ngä 
Tapuwae

2. Hautapu Baker, Te Käreti 
Tamatäne o Tauranga

3. Parekaia Tapiata, Te Kura 
Kaupapa Mäori o Mana 
Tamariki

E Tipu E Rea
Te Käreti o Hato Paora

Ngä Manu Körero 2009

Kotahi rau tau te pakeke o Bill 
Williams nö Hauraki, he koroua 
humärie kua roa nei e pakanga 
mö te oranga tonutanga o te iwi 
Mäori.

I whänau mai a Bill i te 28 o 
Whiringa ä Rangi 1908 i Papa 
Aroha i Hauraki i raro i tëtahi 
räkau Püriri.  Ko Hera Maraea 
Tauteka Kauikaroa töna mämä, 
ko Jack Hovell töna päpä.

He mörehu koroua tënei nö Te 
Patariana Mäori o Te Röpü Rua 
Tekau mä Waru.  

I te pakarutanga mai o te 

pakanga tuarua o te ao, i te 
pämu o Angus Denize a ia e 
mahi ana ki Waikawau.  

Nö te koroua te hiahia ki te hono 
atu ki te ope tauä o Aotearoa, 
nä, i te tau 1940 ka haere ia ki 
Paeroa rëhita ai.  I te tuawaru o 
Kohitätea 1941 ka tuhono atu 
ia ki te ope tauä o Aotearoa i 
Papakura. 

I whakawhiti atu a Bill ki Te 
Patariana Mäori o Te Rua 
Tekau mä Waru ko tana röpü te 
tuawhitu o ngä kapa tautoko i te 
patariana nei.  

I te 13 o Mahuru 1941 ka tere 
atu ia ki te whenua o Egypt hei 
wähanga o te ope tauä tuawaru 
rongonui o Montgomery’s.

I mau a Bill räua ko tana hoa i te 
hoariri, i reira ka tütaki atu ia ki 
a Desert Fox Rommel. I taua wä, 
ka karangahia a Rommel kia hoki 
atu ia ki Tiamani. 

Nö te rongohanga a Bill i taua 
körero, ka möhio tonu ia, käore e 
roa tana noho ki reira.

Nä Rommel te whakahau, kia 
whängaihia rätou ki te kai, kia 
aratakina hoki rätou ki ngä mära 
maina.

E ai ki a Rommel i taua wä, 
mënä i a ia tëtahi ope tauä përä 
i tö te Rua tekau mä Waru, kua 
riro katoa te ao i a ia.

I haere tonu te whawhai a Bill 
ki Ihipa, heke iho ki Itari, tae atu 
ki te Ohu Whakapono o Monte 
Casino.

I konei ka köhurutia ngä höia e 
ngä pü hiko a Tiamani. I konei 
hoki ka mutu ngä mahi whawhai 
a Bill, ka tukuna ia ki te höhipera 
tauä i Alexandria mö ana taotü.

HE KOTAHI RAU 
TAU TE PAKEKE

Ingoa: William Bill Wï Te Koha Williams

Röpü: 28th Mäori Battalion - 62705

Wähanga: A Company, 7th Reinforcement

Ko Bill Williams me tëtehi tamaiti nö Itarï

KAUMÄTUA

Ko te Sergeant Major, Lance 
Corporal me te Acting Warrant 
Offi cer ngä momo türanga o Bill 
i a ia i roto i te ope tauä.  Nö te 
30 0 Mahuru i te tau 1945 ka 
hoki mai ia ki te wä käïnga nei, 
ka mutu ana mahi mä te ope 
tauä i te 12 o Kohitätea 1946.

I mua i tana haerenga ki räwähi 
mö te ope tauä o Aotearoa i 
Papakura ka tüpono noa atu a 
Bill ki a Alice Griffi ths, tana hoa 
rangatira ki tëtahi kanikani i 
Ellerslie.  

I märena räua i te 5 o Whirnga ä 
nuku 1945. 

I hoki atu räua ki Waikawau, ä, 
kei reira tonu a ia e noho ana 
me töna whänau. Tokowaru ä 
räua tamariki, tokomaha ä räua 
mokopuna, mokopuna tuarua 
hoki.

Ko Bill Williams kei mua i te röpü

Bill Williams

KAUMÄTUA

